
  መበል 33 ዓመት ቁ.258                             ሓሙስ 27 ሰነ 2024                ገጻት 8 ዋጋ 2.00 ናቕፋ

ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2 ገጽ  7ገጽ  7

ሕብረተሰባት ሕብረተሰባት 
ካበይካበይ
 ናበይ  ናበይ 

ብኸመይ?ብኸመይ?

“ህዝብና ወትሩ “ህዝብና ወትሩ 
ሞሳ ስዉኣት ሞሳ ስዉኣት 
ስለዝዝክር፡ ስለዝዝክር፡ 

ስድራ ስዉኣት ስድራ ስዉኣት 
......

ሃማመተኤ ዞባ ሳዋን ትካላት ሃማመተኤ ዞባ ሳዋን ትካላት 
ላዕለዋይ ትምህርትን . . .ላዕለዋይ ትምህርትን . . .

ልኡኽ ኢጣልያ፡ ልምዓታዊ ትካላትን ጸጋታት ቱሪዝምን ዞባ ሰ/ቀ/ባሕሪ ተዓዚቡ
ብሚኒስተር ትካላት ዋኒንን ሃገራዊ 

ፍርያትን - ኣዶልፎ ኡርሶ ዝተመርሐ 
ልኡኽ መንግስቲ ኢጣልያ፡ ትማሊ 26 ሰነ 
ብሚኒስተር ጉዳያት ወጻኢ ኣቶ ዑስማን 
ሳልሕ ተሰንዩ፡ ኣብ ሰሜናዊ ቀይሕ ባሕሪ 
ዝርከብ ልምዓታዊ ትካላትን ጸጋታት 
ቱሪዝምን ተዓዚቡ።
 እቲ ልኡኽ ወደብ ባጽዕ ኣብ ዝበጽሓሉ፡ 

ዋና ኣካያዲ ስራሕ በዓል-መዚ ወደባት 
ኤርትራ ኣቶ ዳዊት መንግስትኣብ፡ ብዛዕባ 
ሓፈሻዊ ንጥፈታት ናይ’ቲ ወደብን ዝህቦ 
ዘሎ ኣገልግሎትን፡ ከምኡ’ውን ነቲ ወደብ 
ንምስፋሕ ብዛዕባ ዝተወስደ ተበግሶን ናይ 
መጻኢ ውጥንን መብርሂ ሂብዎ። 
 ልኡኽ ኢጣልያ ብዘይካ’ዚ፡ ደሴት 

ደሴን ዘለዋ ተፈጥሮኣዊ ጽባቐን ተዓዚቡ።
 ኣብ ሰዓታት ንግሆ ኣህጉራዊ መዓርፎ 

ነፈርቲ ባጽዕ ኣብ ዝኣተወሉ፡ ኣመሓዳሪት 
ዞባ ሰሜናዊ ቀይሕ ባሕሪ ወ/ሮ ኣስመረት 
ኣብርሃ እትርከቦም ሰበ-ስልጣንን ኣካየድቲ 
ኣፍረይቲ ትካላትን ተቐቢሎምዎ።
 እቲ ልኡኽ፡ ብ25 ሰነ እውን ኣብ 

ዞባታት ማእከልን ደቡብን ዝርከብ 
ልምዓታዊ ቦታታትን ካልእ ትካላትን 
ምብጽሑ ዝዝከር እዩ።
እዚ ከም’ዚ ኢሉ እንከሎ፡ እቲ 

ብሚኒስተር ኣዶልፎ ኡርሶ ዝተመርሐ 
ፍሉይ ልኡኽ መንግስቲ ኢጣልያ፡ ኣብ 
ኤርትራ ዝገበሮ ዑደትን ምስ ፕረዚደንት 
ኢሳይያስን ካልኦት ሰብ-መዚን ዘካየዶ 
ርክባትን፡ ኣገዳሲ ታሪኻዊ መድረኽ ኣብ 
ክልተኣዊ ምትሕግጋዝ ከምዝዀነ ገሊጹ።
 ሚኒስተር ኣዶልፎ ምስ ኤሪና ኣብ 

ዘካየዶ ቃለ-መሕትት፡ መሪሕዎ ዝመጽአ 

ጉጅለ ልኡኽ፡ ኣካየድትን ክኢላታትን 
ኣብ ጽላታት ትሕተ-ቅርጺ፡ ወደባትን 
መዓርፎ-ነፈርትን፡ ጽርግያታትን ባቡር 
ምድሪን፡ ተሃዳሲ ጸዓት፡ ሕርሻን ሃብቲ 
እንስሳን፡ ከምኡ’ውን ኣብ ሕክምናን 
መፍረ መድሃኒትን ዝነጥፋ ኢጣልያውያን 
ኩባንያታት ዝሓቘፈ ምዃኑ ብምሕባር፡ 
ኣብ’ዚ መዳያት’ዚ ጭቡጥ ቊጠባዊ 
ምትሕግጋዝን ውጽኢታዊ ምትሕብባርን 
ንምህናጽ ዝዓለመን ብክልቲኡ ወገን 

ዝኽሪ ‘20 ሰነ’ ኣብ ዝተፈላለያ ሃገራት ይቕጽል ኣሎ
20 ሰነ - መዓልቲ ሰማእታት ኤርትራ፡ 

ኣብ ዝተፈላለያ ከተማታት ሆላንድ፡ 
ዚምባብወ፡ ስዑዲ-ዓረብን ደቡብ ሱዳንን 
ብልዑል ሓበን ተዘኪራ።
 ኣብ ሆላንድ - ከተማታት 

ኣምስተርዳም፡ ሮተርዳም፡ ኣመርስፎርት፡ 
ኡትረኽት፡ ዘ-ሄግ፡ ላይደንን ዝዎለንን 
ዝነብሩ ዜጋታት ኣብ ዝወደብዎ ናይ 
ዝኽሪ መደባት፡ መብጽዓኦም ንትግባረ 
ሕድሪ ሰማእታት ብምሕዳስ፡ ንመሰሰኒ 
ማዕከን ሕድሪ ሰማእታት ዝውዕል፡ 

ንዘሎ ድሌት ዘንጸባርቕን ዓሚቚ ዘተን 
ጽቡቕ ስእሊ ዝህብ ዑደትን ከምእተኻየደ 
ኣብሪሁ።
 ኣብ ጽላት ጥዕና ብሓፈሻ ኣገልግሎታት 

ሆስፒታል ድማ ብፍላይ ኣብ ዝምልከት 
ዝተኻየደ ዘተ፡ ኣብ ኣስመራን ባጽዕን 
ዝርከባ ሆስፒታላት - ኣብ ሮማ ምስ 
ዝርከብ ዘመናዊ ሆስፒታል ብምትእስሳር፡ 
ዝህባኦ ኣገልግሎት ምምዕባል፣ ሕላገት 
ኩባንያታት ኢጣልያ ዘለዎ መድሃኒት 

ኣብ ኤርትራ ምፍራይ፣ ከምኡ’ውን 
ሞያዊ ዓቕሚ-ሰብ ምምዕባልን ምስግጋር 
ዘመናዊ ቴክኖሎጂን ዝብል ከምዝርከቦ 
ኣረዲኡ።
 “መንግስቲ ኢጣልያ፡ ንታሪኻውን 

ባህላውን ዝምድናታት መሰረት ብምግባር፡ 

ኣብ ኤርትራ ዓቢ ኣተኲሮ’ዩ ገይሩ ዘሎ” 
ዝበለ ሚኒስተር ኣዶልፎ፡ እዚ ዝምድና’ዚ፡ 
ንርግኣት መላእ ዞባ ቀርኒ ኣፍሪቃ ጠቓሚ፣ 
ንዝሰፍሐ ምትሕብባርን ርግኣትን ድማ 
ኣርኣያ ክኸውን ጽኑዕ እምነት ከምዘለዎ 
ኣገንዚቡ።

ብድምር 35,432 ዩሮ ኣብ ርእሲ 
ምብርካት፡ ሓላፍነት ምንባይ 34 ስድራ 
ስዉኣት ወሲዶም።
 ኣብ ደማምን ከባቢኣን - ስዑዲ ዓረብ 

ኣብ ዝተገብረ ብምብራህ ሽምዓ ዝተሰነየ 
ናይ መደብ ድማ፡ ኣባላት ሃማደኤ - 
ኣብ ርእሲ’ተን ክጥውራአን ዝጸንሓ 57 
ስድራ-ስውኣት 3 ከምዝወሰኻ ተሓቢሩ። 
 ኣብ ዚምባብወ ከምኡ’ውን ኣብ 

ኣውራጃ ክዋዙሉናታልን ካልኦት 
ከተማታትን ደቡብ ኣፍሪቃ ዝቕመጡ 

ዜጋታት - ሽምዓ ብምውላዕን ዕንባባታት 
ብምንባርን ሰማእታቶም ኣብ ዝዘከሩሉ 
ስነ-ስርዓት ብወገኖም፡ ማዕከን ሕድሪ 
ሰማእታት ንምስሳንን ጽጉማት ስድራ 
ስዉኣት ንምጥዋርን ካብኦም ዝሕተት 
ኣበርክቶ ከምዝገብሩ ገሊጾም።
 ኣብ ደቡብ ሱዳን - ከተማታት 

ጁባ፡ ኣዊል፡ ባንትዩ፡ ኒሙለ፡ ያምብዮን 
የይን ዝነብሩ ዜጋታት ብተመሳሳሊ፡ 
ሽምዓ ብምብራህን ናይ እግሪ ጉዕዞ 
ብምውዳብን ሰማእታቶም ዘኪሮም።

ስእሊ - ብኣክሊሉ ዘርእዝጊስእሊ - ብኣክሊሉ ዘርእዝጊ

ሆላንድሆላንድ

ስፖርታዊ ውድድራት እዚ ስፖርታዊ ውድድራት እዚ 
ማእከል ይቕጽልማእከል ይቕጽል

ኣስታት 700 ሽሕ ናቕፋ ንስድራ-ስዉኣት ደገፍ ተገይሩ
ብምኽንያት 20 ሰነ - መዓልቲ ሰማእታት 

ኤርትራ፡ ኣብ ዞባ ደቡብ ኣስታት 700 ሽሕ 
ናቕፋ ንስድራ ስዉኣት ደገፍ ተገይሩ።
 በዚ መሰረት፡ ነበርቲ 21 ምምሕዳራት 

ከባቢ ን/ዞባ ዓዲቐይሕ 94,685 ናቕፋ፣ 
ኣብ’ቲ ንኡስ ዞባ ዝነጥፉ ሰራሕተኛታት 
መንግስቲ 71,100 ናቕፋ፣ ከምኡ’ውን 
መማህራን፡ ተመሃሮን ሰራሕተኛታትን 

ኮሌጅ ንግድን ማሕበራዊ ስነ-ፍልጠትን 
62,215 ናቕፋ ኣበርኪቶም።
 ኣብ ንኡስ ዞባ ሰገነይቲ፡ ነበርቲ 

ዝተፈላለያ ምምሕዳራት ከባቢ ግራውቲ 
ስድራ ስዉኣት ብወፈራ ክሓርሱ ከለዉ፡ 
ውዳቤ መንእሰያት ሰራሕተኛታትን ሰብ 
ጸጋን ዘዋጽእዎ 188,000 ናቕፋ ንስድራ 
ስዉኣት ተመቓሪሑ።

 ኣብ ንኡስ ዞባ ዓረዛ ብተመሳሳሊ፡ 
ሰራሕተኛታት ትካላት መንግስቲ 130 
ሽሕ ናቕፋ፣ ኣብ ሓውሲ ከተማ ዓረዛ 
ዝቕመጡ 12 ዜጋታት ከኣ 5,600 ናቕፋ 
ንጽጉማት ስድራ ስዉኣት ኣበርኪቶም።
 ሰራሕተኛታት መንግስቲ ኣብ ንኡስ 

ዞባ እምኒ-ሓይሊ እውን፡ 104 ሽሕ ናቕፋ 
ንተመሳሳሊ ዕላማ ወፍዮም።

ስለ ስለ 
 ሃገርን  ሃገርን 
ህዝብንህዝብን

ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ምዝርጋሕ ጋዜጣ 

ምልክታ 

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

“ህዝብና ወትሩ ሞሳ ስዉኣት ስለዝዝክር፡ ስድራ ስዉኣት ክናቢ ድሉው’ዩ” ኣቶ ዘርኣይ ተኽለኣብ
ሓፋሽ ዘንቀሎ ጉዕዞ ሓርነታዊ ቃልሲ፡ ጽንኲር 

መድረኻት ብምስጋርን ረዚን መስዋእቲ 
ብምኽፋልን ናጽነት ወሊዱ። ናጽነት ህያብ 
ስዉኣትና እያ። ሰማእታት እንተዘይሓልፉ 
ኣበየናይ መዋእል ምሃለና? ኣብ መግዛእትን 
ኩነኔን ኣብ ምግፋዕን ጭቆናን. . .?  መጻእቲ 
ወለዶ ናጽነት ክረኽቡ እምበኣር፡ ሰማእታት 
ብልዑል ጅግንነት ንመስዋእቲ ከም ጽዋእ 
እናተቐዳደሙን ሓሊፎም። ብረዚን መስዋእቲ 
ዝተረጋገጸ ናጽነት ምዕቃቡን ናብ ዝመጽኡ 
ወለዶ ምስግጋሩን ከኣ፡ ናይ’ዞም ተረከብቲ ሃገር 
ግደ።
ዝኸበርኩም ኣንበብቲ ዓምዲ ‘ፍኖት’፡ 

ስድራ ስዉኣት ንምንባይ ብመንግስቲ ይዂን 
ብዜጋታት ዝግበር ዝተፈላለየ ደገፋት - መዓስ 
ከም ዝጀመረ፡ ኣብ ምንታይ ኩነታት ከም 
ዝርከብን ኣበርክቶኡን ብዝምልከት፡ ኣብ 
ሚኒስትሪ ዕዮን ማሕበራዊ ድሕነትን ዳይረክተር 
ጨንፈር ድሕነት ስድራ-ስዉኣት ኣቶ ዘርኣይ 
ተኽለኣብ ዝሃቦ ሓበሬታ ኣሎ - ይስዕብ።

 መንግስቲ፡ ስድራ ስዉኣት ንምንባይ እንታይ  መንግስቲ፡ ስድራ ስዉኣት ንምንባይ እንታይ 
ንጥፈታት ወይ ዕማማት ኣሰላሲሉ ኣሎ?ንጥፈታት ወይ ዕማማት ኣሰላሲሉ ኣሎ?
ኣብ 1993 ናጽነት ኤርትራ ብረፈረንደም 

ምስ ተረጋገጸ፡ ኣብ ወርሒ ጥሪ 1994 
መንግስቲ ስድራ ስዉኣት ንምንባይ ኣዋጅ 
ኣውጺኡ። እቲ ኣዋጅ ብቑጽሪ 48/1994 
ዝፍለጥ እዩ። ብመሰረት እቲ ኣዋጅ፡ ንነፍሲ-
ወከፍ ስድራ ስዉእ ወይ ስውእቲ 10 ሽሕ ብር 
ደበስ ተዋሂቡ ነይሩ። ኣብቲ እዋን መንግስቲ 
ገና ኣብ እግሪ ተኽሊ ብምንባሩ፡ እቲ መጠን 
ገንዘብ ምስ ቁጠባዊ ትሕዝቶኡ ብምንጻጻር 
ኣዝዩ ብዙሕ ነይሩ። ማዕረ-ማዕረ’ዚ፡ ኣፍረይቲ 
ክዀና ከም ዝኽእላ ዝተኣምነለን ስድራ 
ስዉኣት ድማ፡ መነባብሮአን ንምምሕያሽ 
ዓይነታዊ ደገፍ ይወሃበን ነይሩ። ስለ’ዚ፡ ኣብቲ 
እዋን መትከሊ እግሪ ዝኸውን ሓገዛት ተዋሂቡ 
እዩ። ብዘይካ’ዚ፡ ስድራ-ቤታት ርእሰን ንክኽእላ 
ሞያዊ ስልጠናታት ብምውዳብ ዝተፈላለየ 
ንጥፈታት ይካየድ ነይሩ።
እቲ ንስድራ ስዉኣት ዝተዋህበ ደበስ 

ውጽኢት ስለዘይተረኽቦ ግና፡ መንግስቲ ጸገም 
ስድራ ስዉኣት ዘቃልል ዘላቒ ፍታሕ ንምምጻእ 
ዓሊሙ ክሰርሕ ጀሚሩ። በዚ ምኽንያት፡ ኣብ 

2003 ነቲ ኣቐዲሙ ዝወጽአ ኣዋጅ መሰረት 
ዝገበረ ብቑጽሪ 137/2003 ዝልለ ካልእ ኣዋጅ 
ኣውጺኡ። ብኣኡ መሰረት ድማ፡ መንግስቲ 
ካብ ወርሒ ጥሪ 2004 ኣትሒዙ ወርሓዊ 
500 ናቕፋ ንነፍሲ-ወከፍ ስድራ ስዉእ ደበስ 
ክኽፍል ጸኒሑን ኣሎን። 
ሕራይ፡ ኣብ ዝሓለፈ 20 ዓመታት ክንደይ ሕራይ፡ ኣብ ዝሓለፈ 20 ዓመታት ክንደይ 

ዝኣክል መጠን ገንዘብ ንስድራ ስዉኣት ዝኣክል መጠን ገንዘብ ንስድራ ስዉኣት 
ተኸፊሉ ኣሎ?ተኸፊሉ ኣሎ?
ኣብ’ቲ ፈለማ ዓመታት፡ መንግስቲ ዓመታዊ 

ኣስታት 350 ሚልዮን ናቕፋ ንመናበዪ ስድራ-
ስዉኣት ይስልዕ ነይሩ። ኣብ ዝሓለፈ 20 
ዓመታት ግን፡ ወለዲ ስዉኣት ብሞት፡ ኣንስቲ 
ስዉኣት ብመርዓ፡ ደቂ-ስዉኣት ድማ ብዕድመ 

ካብ’ቲ መዝገብ እናወጽኡ ብምምጻኦም፡ ኣብዚ 
እዋን ዓመታዊ ኣስታት 300 ሚልዮን ናቕፋ 
ደበስ ይኸፍል ኣሎ። እቶም ዝተኸፍሉን ገና 
ዝኽፈሉ ዘለዉን ስድራ-ስዉኣት፡ ብዝሖም 
ኣስታት 56 ሽሕን 965 ኣቢሎም ይበጽሑ። 
ክሳብ ወርሒ ታሕሳስ 2023 ከኣ፡ መንግስቲ 
ብጠቕላላ ልዕሊ 5.7 ቢልዮን ናቕፋ ንደበሰ 
ስድራ ስውኣት ከፊሉ ኣሎ።

 ስድራ-ስዉኣት ንምንባይ ብዜጋታት ዝግበር  ስድራ-ስዉኣት ንምንባይ ብዜጋታት ዝግበር 
ሓገዝከ መዓስ ጀሚሩ? ዛጊት ክንደይ ዝኣክል ሓገዝከ መዓስ ጀሚሩ? ዛጊት ክንደይ ዝኣክል 
መጠን ደገፍ ተገይሩ ኣሎ?መጠን ደገፍ ተገይሩ ኣሎ?
ኣብ 2004 መንግስቲ ንመደብ ምንባይ 

ስድራ ስዉኣት ምስ ኣበገሶ፡ ኣብ ወጻኢ ሃገር 
ዝነብሩ ዜጋታት፡ “መንግስቲ ስድራ ስዉኣት 

ንምንባይ ዝከኣሎ ይገብር ኣሎ። ንሕናኸ 
ብወገና እንታይ ክንገብር ንኽእል?” ዝብል 
ሕቶ ብምልዓል ተበግሶ ክወስዱ ጀሚሮም። በዚ 
መሰረት፡ ኣብ ዝቐጸለ ዓመት ስድራ ስዉኣት 
ንምሕጋዝ ንኽልተ ዓመት ዝኸይድ፡ ብቐዋሚ 
ወይ ንዝተወሰነ እዋን ከከም ዝጥዕሞም 
መደብ ሒዞም ግቡኦም ክገብሩ ጀሚሮም። 
ብተመሳሳሊ፡ ኣብ ውሽጢ ሃገር ዝነብሩ 
ዜጋታት እውን፡ ነቶም ስድራ ንምሕጋዝ ካብ 
2008 ኣትሒዞም እተፈላለየ ንጥፈታት ከካይዱ 
ጀሚሮም። ስለ’ዚ፡ እቶም ኣብ ወጻኢ ዝነብሩ 
ዜጋታት ንነፍሲ-ወከፍ ስድራ ስዉእ/ስዉእቲ 
ንኽልተ ዓመት ንምሕጋዝ ዝስልዕዎ መጠን 
ገንዘብ 720 ዶላር ክኸውን እንከሎ፡ እቶም 

ኣብ ውሽጢ ሃገር ዘለዉ ከኣ - 12 ሽሕ ናቕፋ 
ንኽልተ ዓመት እናሃቡ፡ ስድራ ስዉኣት ኣብ 
ምሕጋዝ ይርከቡ። እምበኣርከስ፡ እዞም ዜጋታት 
ብኸምቲ መንግስቲ ዘበገሶ ወርሓዊ 500 
ናቕፋ ንመናበዪ ስድራ ስዉእ እናኣበርከቱ 
ይርከቡ ኣለዉ። በዚ መሰረት፡ ንዝተለለዩ 
ኣስታት 21,103 ጽጉማት ስድራ ስዉኣት፡ 
ብጠቕላላ ልዕሊ 180 ሚልዮን ናቕፋ ሓገዝ 
ተገይሩ ኣሎ። 

 ስድራ ሰማእታት ንምንባይ ብዓይነት ስድራ ሰማእታት ንምንባይ ብዓይነት 
ይዂን ሰልጠናታት ብምውዳብ ዝግበር ይዂን ሰልጠናታት ብምውዳብ ዝግበር 
ደገፋት እንታይ ይመስል?ደገፋት እንታይ ይመስል?
ምጥያስ ስድራ ስዉኣት እውን ኣካል’ቲ 

ዝካየድ ሓገዛት እዩ። ነተን ከፍርያ ወይ 
ከድምዓ ዝኽእላ ስድራ-ቤታት፡ ማለት ኣንስቲ 
ወይ ደቂ-ስዉኣት ብሞያ ብምስልጣን፡ በቲ 
ዝቐሰምዎ ዓውደ-ሞያ ናብ ስራሕ ዓለም ከም 
ዝዋፈሩ ንምግባር ኣሐይልና ንሰርሓሉ ዘሎና 
ዕማም እዩ። እቲ ምንታይ፡ እቲ ስልጠናታት፡ 
ስድራ-ቤታት መነባብሮአን ክመርሓን 
ቁጠባአን ኣሰሲነን ናብራአን ከመሓይሻን 
ስለዝሕግዘን። ስለ’ዚ፡ ሚኒስትሪ ዕዮን ማሕበራዊ 
ድሕነትን፡ ኣብ ዞቦታት ብኸም’ቲ ዝጥዕሞ 
ኣገባብ ንጥፈታቱ እናኣሰላሰለ ይርከብ ኣሎ። 
እቲ ዓይነት ስልጠናታት - ማእለማ፡ ቅዲ-ክዳን፡ 

ስንጀር፡ ኣሰራርሓ መግብን ካልእን ዘጠቓለለ 
እዩ። ብዘይካ’ቲ ብሚኒስትሪ ዕዮን ማሕበራዊ 
ድሕነተን ዝውደብ ስልጠናታት፡ ብመሻርኽቲ 
ኣካላት እውን ኣብ ስርሓት ካይላ፡ ኮሚፒዩተር 
ኣፕሊከሽን፡ ምዕራይ መኪና፡ ስነ-ጽበቐ ጸጒሪ 
ርእሲን ካልእን ዘተኰረ ካልእ ስልጠናታት 
ብቐጻሊ ይወሃብ ኣሎ። 

 እቲ በብእዋኑ ዝወሃብ ስልጠናታት እሞ  እቲ በብእዋኑ ዝወሃብ ስልጠናታት እሞ 
ኣበርክቶኡ ወይ ውጽኢቱ ኣብ’ተን ስድራ-ኣበርክቶኡ ወይ ውጽኢቱ ኣብ’ተን ስድራ-
ቤታት ከመይ ይግምገም?ቤታት ከመይ ይግምገም?
ተኻፈልቲ እቲ ስልጠናታት ዝዀኑ ኣንስቲ 

ስዉኣትን ደቂ-ስዉኣትን ኣስታት 1,400 
ይበጽሑ። እቲ ዝቐሰምዎ ሞያዊ ትምህርቲ 
ውጽኢቱ ኣብ ባይታ ክግምገም እንከሎ፡ ምስ’ቲ 
ዘሎ ውሽጣዊ ኲነታት ተዛሚዱ ዝኸይድ እዩ። 
በዚ ምኽንያት፡ ገለ ስድራ-ቤታት ዕዉታት 
ክዀና እንከለዋ፡ ብኣንጻሩ ድማ ዘይሰጎማ 

ስድራቤታት ይርከባአን። ብሓፈሻ፡ ኲነታት 
እተን ስድራ-ቤታት ክግምገም እንከሎ ኣብ 
ጽቡቕ ደረጃ ኣለዋ ክበሃል ይካኣል። በብእዋኑ 
ንዝተወደበ ስልጠናታት ንምስልሳል ልዕሊ 
26 ሚልዮን ናቕፋ ከም ዝተሰለዐ ይፍለጥ። 
እቲ ስልጠናታት፡ ማዕረ-ማዕረ’ቲ ብመንግስቲ 
ዝወሃብ ስሩዕ ደገፍት’ዩ ዝወሃብ። ከምኡ’ውን 
ንስድራ ስዉኣት ጥሪት ብምሃብ፡ ኣብ መጠን 
ንኡስ ንግድን ካልእ ንጥፈታትን ብምስታፍ 
ከም ዝጣየሱ ይግበር ኣሎ። እተን ስድራ-
ቤታት ዋላ ብእተፈላለየ መንገዲ እንተ 
ተጣየሳ፡ እቲ ወርሓዊ ብስሩዕ ዝወሃበን ደበስ 
ግን ኣየቋርጽን እዩ።

ስድራ-ስዉኣት ንምንባይ ብዘይካ’ቲ ዝወሃብ ስድራ-ስዉኣት ንምንባይ ብዘይካ’ቲ ዝወሃብ 
ገንዘባዊ ደገፋት ካልእ ዝግበር ሓገዛት እንተሎ ገንዘባዊ ደገፋት ካልእ ዝግበር ሓገዛት እንተሎ 
ክትገልጸልና?ክትገልጸልና?
ህዝቢ ኤርትራ ኣብ ልዕሊ ስዉኣቱ 

ዘለዎ ኣኽብሮት መዘና-ኣልቦ እዩ። ካብ’ዚ 
ብምብጋስ፡ ንስድራ ስዉኣት እተፈላለየ ሓገዛት 
ንምብርካት ወትሩ ቁሩብ እዩ። ብፍላይ ኣብ 
ገጠር ዝነብሩ ስድራ-ስዉኣት፡ ብዘይካ’ቲ 
ብመንግስቲ ዝወሃቦም ደበስ፡ እቶም ኣዝዮም 
ጽጉማት ዝዀኑ ስድራ-ቤታት ገንዘባዊ ደገፍ 
ይወሃቦም እዩ። ካብዚ ሓሊፉ፡ ኣብ ሕርሻዊ 
ዕማም ንስድራ ስዉኣት ንምሕጋዝ፡  ካብ 
እዋን ምዝራእ ክሳብ ምእታው ኣእካል 
ዝኸይድ - ኮም መሰረት ዝገበረ ደገፋት 
እውን ኣሎ። እዚ ንጥፈት’ዚ ብኮም ጥራይ 
ዘይኰነ፡  እንተላይ ብተመሃሮን ሓይልታት 
ምክልኻልን ዝደገፍ እዩ። ስለዚ፡ እቶም ኣብ 
ገጠር ዝነብሩ ስድራ-ስዉኣት ምስ’ቶም ኣብ 
ከተማ ዘለዉ ብምዝማድ፡ ኣብ ዝሓሸ ኲነታት 
ኣለዉ ክበሃል ይከኣል። በዚ ምኽንያት፡ 
እቶም ኣብ ከተማ ዝነብሩ ስድራ-ስዉኣት፡ 
ምስ ህይወት ከተማ ብምንጽጻር ብዙሕ 
ወጻኢታት ስለዝህልዎም፡ ብኣኡ መጠን 
ቁጠባዊ ትሕዝቶኦም’ውን ትሕት ዝበለ 
እዩ። ህዝብና ወትሩ ሞሳ ስዉኣት ስለዝዝክር፡ 
ስድራ ስዉኣት ክናቢ ድሉው’ዩ። እዚ 
ብግብራዊ ተሳትፎ ዝተረጋገጸ ሓቂ እዩ።

ኣብ ቅንያት ዝኽሪ 20 ሰነ ከምኡ ድማ ኣብ ቅንያት ዝኽሪ 20 ሰነ ከምኡ ድማ 
ኣብ ካልእ ሃገራዊ በዓላት ብመንእሰያት ኣብ ካልእ ሃገራዊ በዓላት ብመንእሰያት 

ዝወሃብ ደገፍ ከመይ ይቕጽል ኣሎ?ዝወሃብ ደገፍ ከመይ ይቕጽል ኣሎ?
ኣብ ቅንያት 20 ሰነ ይዂን ካልእ ሃገራውን 

ሃይማኖታውን በዓላት ዝግበር ሓገዛት 
ብመራኸቢ ብዙሃን ክቃላሕ ንሰምዖ ኢና። 
ምምሕዳራት ንኡሳን ዞባታት ምስ ዝተፈላለዩ 
ኣካላት ብምሽራኽ፡ ኣብ እንግዶት እተፈላለዩ 
በዓላት ስድራ ስዉት ንምሕጋዝ ሰፊሕ 
መደባት የሰላስላ እየን። ኣብ ርእስ’ዚ፡ ምንባይ 
ስድራ ስዉኣት ንኲሉ ዜጋ ዝምልከት ዕማም 
እዩ። እምበኣርከስ፡ እዚ ቅዱስ ተግባር’ዚ 
ናብ’ቶም ተረከብቲ ሃገር ዝዀኑ ተመሃሮ 
ተሰጋጊሩ ክትዕዘቦ እንከአኻ ዝያዳ ሓበን’ዩ 
ዝስመዓካ። ከም መርኣያ ናይዚ፡ ገለ ኣብያተ-
ትምህርቲ ዓመታዊ ክሳብ ኣርባዕተ ስድራ 
ስዉኣት ይናብያ ኣለዋ። ስለዚ፡ እዞም 
መንእሰያት ሕድሪ ሰማእታት ምስካሞም፡ 

ብቐሊሉ ዘይጥመት ዘዂርዕ ተበግሶ እዩ።

ኣብ መወዳእታ ከተመሓላልፎ እትደሊ ኣብ መወዳእታ ከተመሓላልፎ እትደሊ 
መልእኽቲ እንተሎ ዕድል ክንህበካ?መልእኽቲ እንተሎ ዕድል ክንህበካ?
ስድራ-ስዉኣት ንምሕጋዝ ዝተበገሱ 

ኣብ ውሽጥን ወጻእን ዝነብሩ ዜጋታት፡ 
መብዛሕትኦም ሰብ-ጸጋ እዮም። 
ሰራሕተኛታት መንግስቲ’ውን ነቲ ቅዱስ 
ተግባር ብዓቕሞም ይሳተፉዎ ኣለዉ። 
ንኣብነት፡ ኣብ ዝሓለፈ ክልተ ዓመታት፡ 
ኣብ ዞባታት ሰሜናውን ደቡባውን 
ቀይሕ ባሕሪ ንዝተለለዩ ጽጉማት ስድራ 
ስዉኣት ብሰራሕተኛታት መንግስቲ ደገፍ 
ክግበረሎም ጸኒሑን ኣሎን። ኣብ ደቡባዊ 
ቀይሕ ባሕሪ ኣብ ኣርባዕተ ንኡሳን ዞባታት 
ዝርከቡ ጽጉማት ስድራ ስዉኣት ብምልላይ፡ 
ንዓመት ይዂን ንኽልተ ዓመት ዝኸይድ 
ደገፋት ይግበረሎም ኣሎ። ኣብ ትሽዓተ 
ንኡሳን ዞባታት ሰሜናዊ ቀይሕ ባሕሪ እውን 
ተመሳሳሊ ተበግሶ ይውሰድ ኣሎ። ስለዚ፡ 
ካልኦት ዞባታት እውን ነዚ ኣብ’ተን ክልተ 
ዞባታት ዝካየድ ዘሎ ዕማማት ክኽተለኦ 
ይግባእ። 
ዜጋታት ካብቲ ዘበርክትዎ ዓይነታዊ 

ይዂን ጉልበታዊ ደገፍን፡ ካብ’ቶም ስድራ-
ቤት ስማእታት ዝረኽብዎ ምላሽን ንላዕሊ፡ 
ዚያዳ እቲ ኣብ ውሽጦም ዝኹላዕ ዘይድህሰስ 
መንፈሳዊ ዕጋበት ይዓዝዝ። እቶም ኣብ 
ዞባታት ሰሜናዊን ደቡባውን ቀይሕ ባሕሪ 
ዝርከቡ ሰራሕተኛታት መንግስቲ፡ ንስድራ-

ስዉኣትን ክሕግዙ ዝወሰኑ እኹል ትሩፍ 
ትሕዝቶ ሃልይዎም ኣይኰነን። እንታይ 
ድኣ፡ ካብቲ ዘለዎም ዝርካቡ እቶት ንስድራ 
ስዉኣት ከካፍሉ እንከለዉ ዓቢ ናይ 
ሕልናዊ ዕጋበትን ቅሳነትን ስለዝስምዖም 
እዩ። ስለዚ፡ ኣብተን ዝተረፋ ዞባታት ዝርከቡ 
ሰራሕተኛታት እውን፡ ነዚ ኣብነታዊ ተግባር 
ክስዕብዎን ከስፍሕዎን ይላቦ። ሃገርና ብሳላ 
ሰማእታት’ያ መስተርሆት ረኺባ። ንራህዋ 
ሓፋሽ ብዙሓት ሰማእታት ሓሊፎም እዮም። 
ኣብ ርእስ’ዚ፡ ልኡላውነት ሃገር እንተዘይዋሓስ 
ነይሩ መጻኢ ዕድል ወላዶታት ኣብ ምንታይ 
ኲነታት ምሃለወ? ስለዚ፡ ኲሉ ዜጋ ምንባይ 
ስድራ ስዉኣት ሓላፍነታዊ ግዴታኡ ምዃኑ 
ክግንዘብ ኣለዎ። ካብ’ኣቶም እንበቆ ደገፍ 
ይዂን ሓገዝ ክህሉ ኣይግባእን።

ኣቶ ዘርኣይ ተኽለኣብ

ኣንስቲ ስዉኣት ኣብ ሞያዊ ትምህርቲ

ሓገዝ ንስድራ ስውአት

ሕብረተሰባት ካበይ ናበይ ብኸመይ?
ኣብ ዝሓለፈ ክፋል፡ ብዛዕባ ዓለምለኻዊ 

ደንቢታት ኣልዒልና፡ ዓለምለኻዊ ፖለቲካን 
ዓለምለኻዊ ቁጠባን ብሕጽር ዝበለ 
ተመልኪትና፣ ብዛዕባ ናይ ሮም ደንቢ ቤት 
ፍርዲ ኣህጉራዊ ገበን እውን ዳህሲስና። ቤት-
ፍርዲ ኣህጉራዊ ገበን የድሊ ድዩ ኣየድልን 
ክንዮ ዕላማ እዚ መጽሓፍ ኮይኑ መስርሕን 
ተግባራትን ቤት-ፍርዲ ኣህጉራዊ ገበን 
ንምርዳእ ግን፡ ቀጺልና ታሪኽ ስርዓታት 
ሱዳንን ጉዳይ ፕረዚደንት ዑመር ኣል በሺርን 
ክንድህስስ ኢና።

ስርዓታት መንግስቲ ሱዳንስርዓታት መንግስቲ ሱዳን
   ሱዳን ብ1 ጥሪ 1956 ብወግዒ ናጽነት ኣብ 

ዝተጎናጸፈትሉ፡ እስማዒል ኣል-ኣዝሃረ ቀዳማይ 
ፕረዚደንት ኮይኑ ንዓመትን ሽዱሽተ ወርሒን 
ኣገልጊሉ። ኣብዚ ዝሓለፈ 68 ዓመታት 
ከኣ ብዘይካ ኣብ 1986 ብዕልዋ መንግስትን 
ብዘይ ንጹር ኣገባባትን ብውሑድ 16 ግዜ 
መንግስታዊ ምቕይያር ተገይሩ። ስለምንታይ? 
   ኣብ ቅጺ 1 “ሕብረተሰብ ካበይ ናበይ 

ብኸመይ” ከምዝረኣናዮ ሱዳን ክሳብ 
መወዳእታ 1955 ኣብ ትሕቲ መግዛእታ 
ኣንግሎ-ግብጺ (ብሪጣንያ-ግብጺ) እያ ነይራ። 
ኣብ እዋን መግዛእቲ፡ ብመሓመድ ኣሕመድ 
ቢን ዓብደላ (ማህዲ) ዝምራሕ ዝነበረ 
ምንቅስቓስ ኣብ ልዕሊ ኣንግሎ-ግብጺ ከቢድ 
ውግእ የካይድን ብዙሕ ዓወታት ይጎናጸፍን 
ነይሩ። ማህዲ ኣብ 1885 ብሕማም ድሕሪ 
ምዕራፉ፡ ወዱ ዓብድ ኣል-ራሕማን ኣል-ማህዲ 
ዝለዓለን ፍትዉን ሃይማኖታዊን ፖለቲካውን 
መራሒ ሱዳን ኮይኑ።
   ድልየት ብሪጣንያ፡ ንግብጽን ሱዳንን 

ብሓባር ምግዛእ እዩ ነይሩ። ይኹን’ምበር ኣብ 
ግብጺ ተቓውሞ ስለዝበዝሓ፡ በቲ ካልእ ወገን 
ከኣ ጣልያን ኣብ ትሕቲ ሞሶሊኒ ካብ ኤርትራ 
ተበጊሳ ኢትዮጵያ ንምግዛእ ትሕልን ብምንባራ፡ 
ብሪጣንያ ኣብ 1936 ንግብጺ ዝያዳ ናጽነት 
ዝህብ ውዕል ፈሪማ። ብዛዕባ መጻኢ ሱዳን ግን 
ንጹር ሓሳብ ስለዘይነበራ ንግብጻውያን ይኹን 
ንሱዳናውያን እትብሎም ተገራጫዊ’ዩ ነይሩ። 
በዚ ምኽንያት ሱዳናውያን ልኡላውነት 
ሃገሮም ክሓቱ እንከለዉ፡ ግብጻውያን ንሱዳን 
ከም ክፋል ግዝኣቶም ሒዞም ክቕጽሉ 
ድልየት ነበሮም። 

 ሱዳን ካብ ትስፉው ምጅማር ናብ ሱዳን ካብ ትስፉው ምጅማር ናብ 
ወተሃደራዊ ዕልዋ ወተሃደራዊ ዕልዋ 
   ሱዳን ኣብ 1956 ናጽነት ድሕሪ 

ምጉንጻፋ ኣብ ውሽጢ ክልተ ዓመት ካብ 
ትስፉው ምጅማር ናብ ወተሃደራዊ ዕልዋ 
እያ ኣምሪሓ። ምኽንያቱ ኣብ ዝኾነ ሃገር 
ደሞክራሲያዊ ስርዓት ንኽጅምርን ክዕንብብን 
ሓያል መንግስትን (ልኡላውነት ዘውሕስ፡ 
ሃገራዊ መንነት ዝሃንጽ፡ መባእታዊ ማሕበራዊ 
ኣገልግሎት ዘማልእ፡ ሕግን ስርዓትን ዘረጋግጽ) 
ከምኡ’ውን ንቑሕ ሕብረተሰብ የድሊ። 
   ግብጻውያን ንሱዳን ኣብ ቁጽጽሮም 

ንምእታው፡ ብሪጣንያ ከኣ ዕድመ መግዛእታ 
ንምንዋሕ ህዝቢ ሱዳን ብፍላይ ከኣ እቲ 
ልዑል ንቕሓት ዝነበሮ ክፋል ሕብረተሰብ፡ 
ሃገራዊ ስምረት ከይፈጥር ብዙሕ ሰሪሖም 
እዮም። ንኣብነት ኣብ 1922 መንግስቲ 
ኣንግሎ-ግብጺ “ትእዛዝ ስልጣን ሰበኽ-ሳግማዊ 
ሸኻት” (Powers of Nomad Shiekhs Or-
dinance) ዝብል መምሪሒ ብምውጻእ፡ ኣብ 
1923 ንልዕሊ 300 መራሕቲ እንዳታት ሱዳን 
ሕጋዊ ስልጣን ሂቡ። እዚ ውሳነ’ዚ፡ ነቲ ኣብ 
ሱዳን ዝቕልቀል ዝነበረ ኣብ ፖለቲካዊ ሓሳብ 
ዝምርኮስ ውዳበ ኣዳኺሙ፡ ሰባት ብእንዳን 
ሃይማኖትን ከምዝሓስቡ ገይሩ። ንውሳነ ኣንግሎ 
ግብጺ ምሁራት ሱዳናውያንን ሰራሕተኛታት 
መንግስትን ተቓዊሞሞ እኳ እንተነበሩ፡ እቲ 
ውሳነ ንመራሕቲ እንዳ ብፍላይ ከኣ ንኣብድ 

ሓሳባትሓሳባትሓሳባትሓሳባት
ኣል-ራሕማን (ማህዲ) ኣሐይልዎ’ዩ። ነዚ 
እንዳዊ ውዳበ ዝቃወሙ “ሓፈሻዊ ጉባኤ 
ምሩቓት” (Graduates’ General Con-
gress) ኣብ 1938 በቲ ዝሓሸ ንቕሓት 
ዝነበሮ ክፋል ሕብረተሰብ (ምሁራት፡ ነጋዶ፡ 
ሰራሕተኛታት መንግስቲ) ቆይሙ ነበረ። 
ጸኒሑ ግን እቲ ጉባኤ ኣብ ኣንሳርን (Ansar) 
ኻትምያን (Khatmiyya) ኣብ ክልተ ተገምዐ። 
ኣብ መወዳእታ 1942 ከኣ መንግስቲ ኣንግሎ-
ግብጺ እቲ ጉባኤ ፖለቲካዊ ትርጉም የብሉን 
ብምባል ነጺጉዎ።
   ኣብ 1944 መንግስቲ ኣንግሎ-ግብጺ 

“ኣማኻሪ ሽማግለ” ኣቚሙ፡ ዓብድ ኣል-
ራሕማን ነቲ ውሳነ ደጊፉዎ። መብዛሕትኦም 
ኣባላት እዚ ሓድሽ ሽማግለ ኣባላት ኣንሳር 
ወይ እንዳዊ መራሕቲ ብምዃኖም ብዙሓት 
ምሁራት ኣብቲ ናይ 1944 ምርጫ ምስ 
ኻትምያ ጸግዒ ሒዞም። ኣልኻታምያ 
ፈደራላዊ ዝምድና ምስ ግብጺ ዝድግፉ 
ኮይኖም ኣንሳር ምሉእ ናጽነት ዝጠልቡ 
እዮም ነይሮም። ይኹን’ምበር ብዙሓት ኣባላት 
ኻታምያ ምስ ግብጺ ዝምድና ዝድግፉ ዝነበሩ፡ 
ብቐንዱ ካብ ኣርዑት መግዛእቲ ብሪጣንያ ናጻ 
ንምውጻእ’ዩ ዝነበረ።
   ኣብ ነሓሰ 1944 ኣብድ ኣል-ራሕማን 

(ማህዲ)፡ ምስ መራሕቲ እንዳታትን ገለ 
መራሕቲ እቲ ዝተነጽገ “ጉባኤን” ተራኺቡ፡ 
ማህዲስት ዘይኮነ፡ ንናጽነት ዝሰርሕ ሓድሽ 
ፖለቲካዊ ሰልፊ ክቐውም ጸዊዑ። ኣል-ኡማ 
(ማሕበረሰብ) ዝበሃል ጋዜጣ ከኣ ክሓትሙ 
ጀሚሮም። ኣብ ለካቲት 1945  ኡማ ከም 
ወግዓዊ ሰልፊ ተመዝጊቡ። ነዊሕ ከይጸንሐ፡ 
ሰልፊ ኡማ ንኣብድ ኣል-ራሕማን ንጉስ 
ንምግባር ብጉልባብ ዝንቀሳቐስ ሰልፊ 
ማህዲስት እዩ ዝብል ወረ ገኒኑ። ብኡ ንብኡ 
ከኣ መንግስቲ ኣንግሎ-ግብጺ ማህዳዊ ንግስነት 
ከምዘይቅበል ብወግዒ ገለጸ።
   ኣብ 1946 እስማዒል ኣል-ኣዝሃሪ መራሒ 

ሰልፊ ኣል-ዓሺቓ፡ ጻውዒት ‘ሓድነት ፈሳሲ’ (ምስ 
ግብጺ ማለት እዩ) ኣቕሪቡ። ነዚ ጻውዒት’ዚ 
ኣብድ ኣል-ራሕማን ብትሪ ተቓዊምዎ። ኣብ 
1946 ድማ ንለንደን ብምኻድ ህዝቢ ሱዳን 
ናጽነቱ ዘይወሃቦ እንተኾይኑ፡ ቃልሲ ከልዕል 
ምዃኑ ኣጠንቀቖም። ቀዳማይ ሚኒስተር 
ብሪጣንያ ክለመንት ኣትሊ ድማ ብባጫ፡ 
“ዝሓለፈ 70 ዓመት ግብጺ ሱዳን ናተይ 
እያ ክትብል እንከላ ኣበይ ነይርኩም” በሎ። 
ዓብድ ኣል-ራሕማን ከኣ “ንስኹም ኣብ 
ጣውላ ከይንቐርብ ስለ ዘኸልከልኩምና” ኢሉ 
መሊስሉ።
   ድሕሪ ብዙሕ ዕንቅፋት ብሪጣንያን 

ግብጺን ውሽጣዊ ዘይምርድዳእን፡ ኣብ 
1951 ብሪጣንያ ቅዋም ናጻ ሱዳን ክንደፍ 
ኣፍቀደት። ሕቡራት መንግስታት ኣመሪካ 
ከኣ ግብጺ ኣብ ምንዳፍ ቅዋም ሱዳን ኢድ 
ክህልዋ ሓተተት። ዕላማኣ ሱዳን ምስ ግብጺ 
ንምቚራን ባይታ ንምጥጣሕ እዩ ነይሩ። 
እንተኾነ ኣይሰለጣን። ቅዋም ሱዳን ኣብ 
1952 ጸዲቑ፡ ግብጺ ግን ኣይተቐበለቶን። 
ግብጺ ብ23 ሓምለ 1952 ምሉእ ናጽነታ 
ምስ ኣወጀት፡ ብ10 ጥሪ 1953 ምስ ናጽነት 
ዝሓቱ ሱዳናውያን ስምምዕ መሰል ርእሰ-
ውሳነ ተፈራሪማ። ኣብ ውሽጢ ሰለስተ ዓመት 
ምርጫ ክግበር ከኣ ተሰማምዑ። ግብጻውያን 
ብመሰል ርእሰ-ውሳነ ሱዳናውያን ክሰማምዑ 
ከለዉ ሱዳናውያን ንናጽነት ክውስኑ እዮም 
ዝብል ጥርጣረ ዝነበሮም ኣይመስልን።
   ኣብ 1953 ዓብድ ኣል-ራሕማን (ማህዲ) 

ሪፓብሊክዋ ስርዓት ከምዝድግፍ መግለጺ 
ኣውጺኡ። ቀዳማይ ባይቶ’ዊ ምርጫ ከኣ ኣብ 
1953 ተኻይዱ። ኣብዚ ምርጫ’ዚ ሃገራዊ 
ሰልፊ ስምረት (ሃሰስ) (National Unionist 
Party) ብሰፊሕ ስዒራ እስማዒል ኣል-ኣዝሃሪ 

ቀዳማይ ሚኒስተር ኮይኑ። ‘ሃሰስ’ ኣብቲ ግብጺ 
ዓቢ ጽልዋ ዝነበራ ሰሜንን ማእከላይ ሱዳንን 
ዓብላሊ ድምጺ ረኺባ። ኣብ ግንቦት 1955 
ከኣ እስማዒል ኣል-ኣዝሃሪ ሱዳን ምሉእ ናጽነት 
ከም እትእዉጅ ኣፍሊጡ። ቅድሚኡ ሃሰስ 
ምስ ግብጺ ፈደራላዊ ስርዓት ከም እትምስርት 
እያ ትገልጽ ነይራ። ምእዋጅ ናጽነት ሱዳን 
ብዙሕ ፖለቲካዊ ፍልልይን ምስሕሓብን 
ኣኸተለ። ነዚ ንምህዳእ ብ2 ለካቲት 1956 ኣል 
ኣዝሃሪ ብዙሓት ፖለቲካዊ ሰልፍታት ዘሳተፈ 
ሓድሽ መንግስቲ መስሪቱ፡ ክሳብ 5 ሓምለ 
1956 ከኣ ኣመሓዲሩ። ብድሕሪኡ ዓብዱላ 
ኸሊል ክሳብ 17 ሕዳር 1958 መሪሑ።
   ቀዳማይ ባይቶኣዊ ምርጫ ድሕሪ 

ናጽነት ካብ 27 ለካቲት ክሳብ 8 መጋቢት 
1958 ተኻይዱ። ኣብዚ ምርጫ’ዚ ናይ 
ኣብድ ኣል-ራሕማን ሰልፊ ኡማ 63 መናብር 
ካብ 173 ብምስዓር ተዓዊታ። ደቡብ ሱዳን 
ፈደራላዊ ሰልፊ ካብቲ ንደቡብ ሱዳን 
ዝተሓዘአ 46 መንበር 40 ስዒራ። ኣብ 
ሱዳን ፈደራላዊ ስርዓት (ሰሜንን ደቡቡን 
ሱዳን) ተቐባልነት ስለዘይረኸበ ፈደራላዊ 
ሰልፊ ደቡብ ሱዳን  ብ16 ሰነ 1958 ኣባላታ 
ካብ ባይቶ ስሒቦም። ሱዳን ናብ ፖለቲካዊ 
ዕግርግር ኣምሪሓ። ናይቲ ፖለቲካዊ ዕግርግር 
ቀንዲ ምኽንያት፡ እቶም መራሕቲ ፖለቲካዊ 
ሰልፍታት፡ ድምጺ ንምርካብን ኣብ ስልጣን 
ንምምጻእን ኩሉ ዓይነት መብጽዓታት ይገብሩ 
ብምንባሮም እዩ። 
   ኣብ ኩሉን ሃገራት ኣፍሪቃ ኣብቲ 

ግዜ’ቲ ዝተራእየን ክሳብ ሕጂ ዝቕጽልን 
ዘሎ፡ ፖለቲካዊ ሰልፍታት ኣብ ሓሳብን 
ፖለቲካዊ ፕሮግራምን ዝተሃንጻ ኣብ ክንዲ 
ዝኾና፡ ምስ ዝተፈላለዩ ማሕበራዊ ጉጅለታት፡ 
እንዳታት፡ መራሕቲ ሃይማኖት ቅሉዕ ወይ 
ምስጢራዊ ንሓድሕዱ ዝገራጮ ውዕል 
ብምግባር፡ ኣብ ሓጺር ግዜ ኣብ ስልጣን ክመጻ 
ዝፍትና ምዃነን እዩ። ኣብ ስልጣን ምስ መጻ 
ከኣ ተገራጫዊ መብጽዓታት ክትግብራ ስለ 
ዘይክእላ ዕግርግርን ናዕብን ይወልድ።
   ከም ውጽኢት ናይዚ ቅልውላው’ዚ 

ብ18 ሕዳር 1958 ቀዳማይ ወተሃደራዊ 
ዕልዋ ብምክያድ ጀነራል ኢብራሂም ዓቡድ 
ኣብ ስልጣን መጺኡ። ኣብድ ኣል-ራሕማን 
(ማህዲ) ነቲ ወተሃደራዊ ዕልዋ መንግስቲ 
ብምድጋፍ “መሪር ሓዘን ይስመዓኒ፡ ግን 
ኩሎም ፖለቲካዊ ሰልፊታት ዝመርሑ 
ብምውዳቖም ወተሃደራትና ብልሽውና 
ከጥፍኡን ስርዓት ከንግሱን ተገዲዶም” ዘስምዕ 
መግለጺ ኣስምዐ። ነዊሕ ከይጸንሐ ከኣ ብ24 
መጋቢት 1959 ኣብ 73 ዓመቱ ዓረፈ።
ቀዳማይ ወተሃደራዊ መንግስቲ ሱዳንዳማይ ወተሃደራዊ መንግስቲ ሱዳን
    ኣብ ቀዳሞት ሰለስተ ዓመታት ናጽነት፡ 

ፈለማ እስማዒል ኣል-ኣዝሃሪ (ሃገራዊ ሰልፊ 
ስምረት )፡ ጸኒሑ ከኣ ዓብዱላ ኸሊል (ሰልፊ 
ኡማ) ቀዳማይ ሚኒስተር ኮይኖም ንሱዳን 

መሪሖማ። ሃገር ኣብ ምህናጽ፡ ህዝቢ 
ኣብ ምሕባር፡ መነባብሮ ህዝቢ ኣብ 
ምምሕያሽ ግን ኣይተዓወቱን። ብግዜ 
እውን ሓጺር’ዩ ነይሩ። ይኹን’ምበር 
ምእንቲ ኣብ ስልጣን ክመጹ፡ 
ክትግበር ዘይክእል መብጽዓታት 
ተመባጺዖም ከብቅዑ ከተግብርዎ 
ብዘይምኽኣሎም ህዝቢ ክዒብዎም፡ 
ስርዓቶም ተናዒቑ። ኣብ ከምዚ ዝበለ 
ኩነታት እዩ ጀነራል ኢብራሂም 
ዓቡድ ወተሃደራዊ ዕልዋ መንግስቲ 
ዘካየደን ህዝባዊ ደገፍ ዝረኸበን።
   ጀነራል ዓቡድ ነቲ ግዝያዊ 

ቅዋም ሰሪዙ፡ ንኹለን ፖለቲካዊ 
ሰልፊታት ኣጊዱወን። ኣብ ሱዳን 
ፍልልይ ክሰፍሕ ትሰርሕ ዝነበረት 
ብቐንዱ ግብጺ ስለዝነበረት ምስ 

ግብጺ ሰላም ንምግባር ኣብ 1959 ንምቅሊት 
ማይ ናይል ዝምልከት ውዕል ተፈራሪሙ። እቲ 
ክሳብ ሎሚ ኣዛራቢ ኮይኑ ዘሎ፡ ዘይፍትሓዊ 
ምቅሊት ማይ ናይል፡ ብተዛማዲ ኣብቲ ግዜ’ቲ 
ንሱዳን ህድኣት ክፈጥረላ እንከሎ፡ ግብጺ ከኣ 
ልኡላውነት ሱዳን ብወግዒ ክትቅበል ሓጊዙ።
 ጀነራል ዓቡድ ቁጠባ ሱዳን ብመጠኑ 

ንኽዓብን መነባብሮ ህዝቢ ክመሓየሽን 
ዝምድናታት ወጻኢ ሱዳን ከም ዝድልድልን 
ገበረ። ጀነራል ዓቡድ ደገፍ ህዝብን ምሁራትን 
ይንበሮ’ምበር፡ ምሉእ ደገፍ ወተሃደራት ግን 
ኣይነበሮን። ስልጣን ምስ ሓዘ ከኣ፡ ንኹሉ 
ፖለቲካዊ ምንቅስቓሳት ኣዳኺምዎ። እዚ 
ድማ ኣድላዪ ዝብሎ ፖሊሲታት ከተግብር 
ሓጊዙዎ። በብቕሩብ ግን ካብ ህዝቢ ነጺሉዎ። 
ህዝቢ ተቓውሞ ከስምዕ ምስ ጀመረ ከኣ፡ 
ጠለብ ህዝቢ ‘ንምዕጋብ’ ህዝባዊ ባይቶታት 
ከቚውም ጀሚሩ። እቲ ህዝባዊ ባይቶ 
ብደረጃ ዓዲ (ገጠር) ዝቘመ ኮይኑ፡ ከባቢያዊ 
ባይቶ፡ ዞባዊ ባይቶ እናበለ ዝዓቢ ሓውሲ 
ዘመናዊ ኣሰራርዓ መንግስቲ እዩ። ቀንዲ 
ስልጣን ግን ናይ ዓዲ እዩ ነይሩ። ብላዕሊ 
ላዕሊ እዚ ውዳበ’ዚ፡ ውሳነ ብቐረባ ብህዝቢ 
ክኸውን ዘተባብዕ እዩ ዝመስል። ብግብሪ ግን 
እንዳዊ ዝምድናታት ብምሕያል ንሃገራዊ 
ጥምረት ዕንቅፋት ኮይኑ። ብደረጃ ሃገር 
ክዕንብብ ጀሚሩ ዝነበረ ፖለቲካዊ ውድባት 
ጥራይ ዘይኮነ፡ ሃገራውነት’ውን ተዳኺሙ። 
ተቓውሞ መራሕቲ እንዳታት ኣብ 
ምህዳእ ግን ሓጊዙ እዩ። 
 ናይ ጀነራል ዓቡድ ዝዓበየ በዳሂ ሕቶ 

ደቡብ ሱዳን እዩ ነይሩ። ብሪጣንያ ንደቡብ 
ሱዳናውያን ሓንሳብ ናጽነት ሓንሳብ ፈደራላዊ 
ስርዓት ምስ ሰሜን እናበለት ኣብ መጨረሻ 
ራሕሪሓቶም እያ ከይዳ። ሱዳን ከኣ ናጽነት 
ኣብ ዝኣወጀትሉ ጉዳይ ደቡብ ሱዳን ግቡእ 
ኣቓልቦ ኣይገበረትሉን። በዚ ምኽንያት ኣብ 
ሰሜን ሓደ መንግስቲ ክቀያየር እንከሎ ኣብ 
ደቡብ ሱዳን ገድሊ ንናጽነት ጀሚሩ።
   ጀነራል ዓቡድ ንጉዳይ ደቡብ ሱዳን 

ፈለማ ብሓይሊ ክደቚሶ ፈቲኑ ምዃን ምስ 
ኣበዮ ኣብ ነሓሰ 1964 ጉዳይ ደቡብ ሱዳን 
እተጽንዕ 25 ዝኣባላታ ሽማግለ ኣቚሙ። እታ 
ሽማግለ ብዛዕባ “ሽግር ደቡብ ሱዳን” ዘተ ምስ 
ጀመረት፡ ተመሃሮ ዩኒቨርሲቲ ካርቱም ነቲ 
ዕድል ተጠቒሞም፡ ዝዓበየ ሽግርና ወተሃደራዊ 
ስርዓት’ዩ ብምባል ናዕቢ ጀሚሮም። ናዕቢ 
ተመሃሮ ንምህዳእ ስርዓት ጀነራል ዓቡድ 
ፈለማ ሓይሊ ተጠቒሙ፡ ህዝቢ ንተመሃሮ ምስ 
ሰዓቦም ግን፡ ብ26 ጥቅምቲ መንግስቱ ኣፍሪሱ፡ 
ግዝያዊ መንግስቲ ብኣል-ኻቲም ኣል-ከሊፋ 
ከም ዝቐውም ገይሩ። ጀነራል ዓቡድ ብ15 
ሕዳር ካብ ስልጣን ከም ዝወርድ ተገይሩ፡ 
በዚ ከኣ ቀዳማይ ወተሃደራዊ ስርዓት ሱዳን 
ኣብቂዑ።
ትዕዝብቲ ፖለቲካዊ ምንቅስቓስ ሱዳን ካብ ትዕዝብቲ ፖለቲካዊ ምንቅስቓስ ሱዳን ካብ 

ቅድሚ ናጽነት ክሳብ ዕልዋ መንግስቲ፦ቅድሚ ናጽነት ክሳብ ዕልዋ መንግስቲ፦
1. ኣብ መወዳእታ 19 ክፍለ ዘመን 

መሓመድ ኣሕመድ ኣል-ማህዲ ኣንጻር 
ግብጽን ብሪጣንያን ዘካየዶ ቃልሲ፡ ኣብ 
ሱዳን ሰፊሕ ሃገራዊ መንነት ፈጢሩ ነይሩ። 
ብሪጣንያ/ግብጺ፡ ጣልያንን ሃጸይ ዮሃንስን 
ብምትሕብባር፡ በብወገኖም ብኹሉ ሸነኽ 
ንምንቅስቓስ ማህዲ ገጢሞም ምስ ሰዓርዎ 
ግን፡ ክዕንብብ ጀሚሩ ዝነበረ ሃገራዊ ንቕሓት 
ተዳኺሙ።
2. ቅድሚ ካልኣይ ውግእ ዓለምን 

ድሕሪኡን ብዙሓት ሱዳናውያን ልኡላውነት 
ይደግፉ እምበር፡ እስማዒል ኣል-ኣዝሃሪ (ሃገራዊ 
ሰልፊ ስምረት) ግን ፈለማ ንብሪጣንያ ናይ 
ምእላይ ድልየት ዝነበሮ ይመስል። በዚ ድማ 
ምስ ግብጺ ፈደራላዊ ስርዓት ምምስራት 
ይድግፍ ነይሩ። ብኣንጻሩ ዓብድ ኣል-ራሕማን 
ኣል-ማህዲ (ሃገራዊ ሰልፊ ኡማ) ብቐጥታ 
ናጽነት ሱዳን ይጠልብ ነይሩ።
3. ኣቋዉማ ስርዓተ መንግስቲ ኣብ ክልተ 

ሓሳባት ዝተመቕለ ይመስል። እቲ ሓደ ክፋል 
ውዳበ ብዝተሓተ ደረጃ (Local) ክኸውን 
ክጽዉዕ እንከሎ፡ እቲ ካልኣይ ክፋል ከኣ 
ብዝለዓለ ደረጃ (ሃገራዊ) ውዳበ ዝጽውዕ 
ዝነበረ ይመስል። እዚ ምርጫታት’ዚ ምስ 
ፖለቲካዊ ረብሓ ዝተሓሓዝ ይመስል። እቶም 
ብዝተሓተ ደረጃ ውዳበ ዝደልዩ መራሕቲ 
እንዳታትን ሃይማኖትን ኮይኖም፡ ኣብ ታሕቲ 
ድልዱል ሰረትን ደገፍን ዝነበሮም እዮም። 
ብደረጃ ሃገር ውዳበ ዝጠልቡ ዝነበሩ ከኣ 
ምሁራት፡ ሰራሕተኛታት መንግስትን ኣብ 
ወተሃደራዊ ትካላትን ዝነበሩ እዮም።
4. ምስቲ ኹሉ ዝነበረ ሃገራዊ ምንቅስቓሳት፡ 

ካብ ፖለቲካዊ ውድድር ወጺኦም ዝንቀሳቐሱ 
ውድባት (ወለንታዊ-ማሕበረሰባት) ኣይነበሩን። 
ኩሉ ውዳበታትን ምንቅስቓሳትን ሓያላት/
ህቡባት መራሕቲ ዝነበርዎ ጥራይ ዘይኮነ፡ 
ኩሎም እቶም መራሕቲ ኣብ ስልጣን ናይ 
ምምጻእ ድልየታት ዝነበሮም እዮም። ስልጣን 
ምድላይ ሕማቕ እዩ እኳ እንተዘይተባህለ፡ 
ስልጣን ዘየቋምት ግልል ኢሉ ሚዛናዊ 
ርእይቶ ክህብ ዝኽእል ውዳበ ዘይምንባሩ፡ 
ፖለቲካዊ ዘይምርድዳኣት ከም ሓደ ሰዓሪ 
ጥራይ ዘለዎ፡ ጸወታ ባዶ እኩብ (zero sum 
game) ከምዝኸውን ገይሩዎ።

     ይቕጽል     ይቕጽል

መበል 11 ክፋል
ሲራክ ክፍለ

ሎሚ ኣብ ERI-TV 
ሰዓት    መደብ

12፡00   ሃገራዊ መዝሙር
12፡02   ዘዋሪት ካሜራ 
12፡30   ዜና ትግርኛ
12፡50   ዜና ስፖርት
12፡55   ሓፈሻዊ ውድድር ቡያ
13፡30   ዜና ዓረብ
13፡45   ዕላል ጥበባት
14፡20   ቴክ ኢንሳይት
14፡55   ፊልም ቻይና
15፡40   ፓኖራማ
16፡15   ናትራን 1ይ ክፋል
17፡00   ዜና ትግርኛ                                                                       
17፡18   ካብ ሰነዳት
17፡30   ዜና ዓረብ                                                                            
17፡45   ናትራን 2ይ ክፋል
19፡20   ፊዮሪና
20፡00   ዜና ትግረ
20፡15   ተኸታታሊት ፊልም ዕርፊ
21፡00   ዜና ትግርኛ
21፡25   ተኸታታሊት 
          ፊልም መስተንክር
22፡00   ዜና ዓረብ
22፡15   ሌላ
22፡30   ዜና እንግሊዝ
22፡40   እትመት

ኣብ ኩሉ ኩርናዓት ዓለም 
ፈስትቫላት ይካየድ እዩ። ኣብ 
ሃገርና’ውን ዝተፈላለየ ዓበይትን 
ንኣሽቱን ፈስቲቫላት ይካየድ 
እዩ። ሃገራዊ ፈስቲቫል፡ ፈስቲቫል 
መንእሰያት ሳዋ፡ ናይ ኮለጃት 
ፈስቲቫልን ካልኦትን ከም ኣብነት 
ክንጠቅስ ንኽእል። ዕላማ ፈስቲቫል 
ብዙሕ እኳ እንተኾነ፡ ዝዓበየ ሚዛን 
ዝወሃቦም ነጥብታት ንምጥቃስ 
ዝኣክል ግና፡ ሓድሕድ ሌላ ኣብ 
ምምስራት ይሕግዝ፡ ነቲ ብኣካል 
ይኹን ብፍልጠት ክትበጽሖ 
ዘይከኣልካ ክፋል ሕብረተሰብካ 
ኣብ ሓደ መኣዲ ብምቕራብ ብዛዕባ 
ሃገርካን ባህሊ ሕብረተሰብካን ጽቡቕ 
ኣፍልጦ ንኽህልወካ ይሕግዝ፡ 
ብዓቢኡ ድማ ኣብ መንጎ ህዝቢ ናይ 
ሓንቲ ሃገር ሓያል ሓድነትን ስኒትን 
ንኽህሉ ባይታ የጣጥሕ።

ኢንተር-ኮለጅ፡ ኣብ መንጎ ኮለጃት 
ብዝግበር ዓበይቲ ውድድራት 
ዝማሙቕ ዓቢ ፈስቲቫል እዩ። 
ብማእከልነት ሃማመተኤ ጨንፈር ዞባ 
ሳዋን ትካላት ላዕለዋይ ትምህርትን 
ከምኡ’ውን ኩለን ኮለጃትን ዝካየድ 
ዓቢ ፈስቲቫል እዩ። ከምቲ ኣቐዲመ 
ዘርዚረዮ ዘለኹ፡ ረብሓታት ፈስቲቫል 
ዘርዚርካ ዝውዳእ ኣይኮነን። ኣብ 
ኮለጃት ከኣ እሞ ሓለፋ ኣለዎ 
ዝብል እምነት እዩ ዘለኒ። ናይ 
ኮለጃት ተመሃሮና ካብ ዝተፈላለየ 
ድሕረ-ባይታን ዝተፈላለየ ቦታታትን 
ዝተኣከቡ እዮም። ባህልን ልምድን 
ሕብረተሰብ ኤርትራ ከተላልዮም 
ዘኽእለካ ዝበልጸ መንገዲ ድማ 
ነዞም መንእሰያት ኣብ ሓደ ቅርዓት 
ብምእካብ እዩ። ነዚ ዕላማ ንምግባር 
ዝዓበየን ዝበለጸን መኣዲ ድማ 
ኢንተር ኮለጅ ኮይኑ እዩ ጸኒሑ። ኣብ 
ኢንተር ኮለጅ ተመሃሮ ሓድሕድ ሌላ 
ዘዕብይሉ፡ ተውህብኦም ብምልላይ 
ዘጕላዕልዕሉ፡ ካብ ትምህርቲ 
ወጻኢ ዘለዎም ዓቕምን ብቕዓትን 
ዘንጸባርቑሉ መድረኽ እዩ።

ሰነዳት ኢንተር ኮለጅ ምስ 
እትፍትሽ፡ ተመሃሮ ነቲ ኣጋጣሚ 
ማዕረ ክንደይ ከም ዘስተማቕርዎን 
ከምዝግደስሉን ኢኻ ትዕዘብ። ኣብቲ 
ውድድራት ዕዉታት ኮይኖም 
ንምውጻእ ዝገብርዎ ተወፋይነትን 
ጻዕርን ድማ ኣብነት ናይዚ እዩ። 
ስም ኮለጆም ተጸዊዓ እንክሰምዑ 
ዘንጸባርቕዎ ሓጎስ እውን መርኣያ 
ናይዚ እዩ። እዚ ዓቢ ፈስቲቫል እዚ፡ 
ንተመሃሮ ካብ ትምህርቲ ወጻኢ፡ በቲ 
ማሕበራዊ ጥበባት ጸሪቡን ሃኒጹን ናይ 
ምውጻእ ሓይሊ ከም ዘለዎ፡ ነቶም 
በዚ መድረኽ ሓሊፎም ዓበይቲ ስነ-
ጥበበኛታት ኮይኖም ዘለዉ ሰባት ምስ 
ተዓዘብካ እትግንዘቦ ሓቂ’ዩ።

በዚ ምኽንያት እዩ እምበኣር፣ 
ሃማመተኤ ነዚ ዓቢ ኣገዳስነት 

ዘለዎ ኣጋጣሚ ምስ ኩለን ኮለጃት 
ብምትሕብባር፡ ገዚፍ ባጀት ሰሊዑ 
ብዙሕ እዋን ከሰላስሎ ዝርአ። 
ሎሚ ዓመት እውን ኢንተር ኮለጅ 
ንኽካየድ ነዊሕ ምድላዋት ተገይሩ 
እኳ እንተነበረ፡ ብሰንኪ ጽበት 
ግዜ ግና ክካየድ ኣይከኣለን። ኣብ 
ክንድኡ ግና ንኣዋርሕ ዝርግሐ 
ዝነበሮ ኣብ ውሽጢ ኮለጃት ማለት 
ዲፓርትመንትታት (ክፍልታት ናይቲ 
ኮለጅ) ዝተኻየዱ ውድድራትን 
ባህላዊ መሰናድኦታትን ተኻይዱ 
ነይሩ። እዚ ኮለጃት ኣብ ውሽጠን 
ዝገብርኦ ፈስቲቫል ብኢንትራ-ኮለጅ 
ዝፍለጥ ኮይኑ፡ ሎሚ ዓመት ኣብ 
ሽዱሽትአን ኮለጃትና ብልዑል ደረጃ 
ተኻይዱ። ብዛዕባ እዚ ኣብ ኩሉን 
ኮለጃትና ዝተኻየደ ውዕዉዕ ንኡስ 
ፈስቲቫል፡ ንሓደ ካብ ኣወሃሃድቲ 
ናይቲ መደብ ዝኾነ መንእሰይ ሜሮን 
ኣብርሃም ኣዘራሪብናዮ ኣለና፡ ሰናይ 
ምክትታል።

• ሓፈሻዊ ስእሊ መታን ክንሕዝ፡ 
ኣብ መንጎ ኢንተር-ኮለጅን ኢንተራ-
ኮለጅን ዘሎ ፍልልይ ከተብርሃልና?
ኢንተር-ኮለጅ ክንብል ከለና፡ 

ኮለጃት ንኣዋርሕ ዝቐጸለ 
ውድድራት ድሕሪ ምክያድ፡ እተን 
ዕዉታት፡ ኣብ ሓደ ኮለጅ ወይ ድማ 
ኣብ ሓደ ቅርዓት ብምርኻብ ዓቢ 
ውድድር ዝገብራሉ ናይ ፈስቲቫል 
ግዜ ማለት እዩ። ኢንትራ-ኮለጅ 
ክንብል ከለና ግና ኮለጃት ኣብ 
ገዛእ ርእሰን ዝገብርኦ ዝተፈላለዩ 
ውድድራትን ባህላዊ መሰናድኦታትን 
ዘጠቓለለ እዩ። ብሓፈሻ ኢንትራ-
ኮለጅ ንእሽተይ ኢንተር-ኮለጅ እዩ። 
ቅርጹን ኣካይድኡን ግና ልክዕ ከም 
ናይ ኢንተር-ኮለጅ እዩ።

• ስለምንታይ እዩ ሎሚ ዓመት ኣብ 
ክንዲ ኢንተር-ኮለጅ፡ ኢንትራ-ኮለጅ 
ክካየድ ተደልዩ?
ከም መደብ ኢንተር-ኮለጅ 

ክካይድ እዩ ኣብ ሓሳብን ውጥንን 
ሰፊሩ ነይሩ። እንተኾነ ኮለጃት ኣብ 
መንጎ ናይ ክፍለ-ትምህርተን ግዜ፡ 
ሃገርዊ መልቀቒ ፈተና (ማትሪክ) 
ከፈትና ንልዕሊ ዓሰርተ መዓልታት 
ከቋርጻ ስለዝተገደዳ፡ ግዜ ተሓጻጺሩ። 

ንኢንተር-ኮለጅ ዝኸውን ግዜ 
ክርከብ ስለዘይተኻእለ ድማ ብደረጃ 
ኢንትራ-ኮለጅ ክኸውን ተወሲኑ።

• ኣወዳድባ ናይዚ ኢንትራ-ኮለጅ 
ከመይ ከም ዝነበረ ከተዕልለና።
ሎሚ ዓመት እዚ ናይ ኢንትራ-

ኮለጅ ንጥፈታት ብስፍሕ ዝበለ 
ኣገባብ እዩ ተታሒዙ። ሰፋሕቲ 
ንጥፈታት እውን ተሰላሲሎም። 
ኮለጃት ነቲ ኣብ ውሽጠን ከካይድኦ 
ዝወርሓ ዝተፈላለየ ውድድራት፡ 
ሓንቲ መዓልቲ ብምምራጽ፡ ከም 
ናይ መዛዘምን ፈስቲቫልን ኣጋጣሚ 
ብምሕሳብ ብድሙቕ ኣገባብ 
ኣብዒለናኦ። ኮለጅ ሕርሻ ሓመልማሎ 
እቲ ናይ መዛዘሚ ዕለት 31 ግንቦት 
ክትኮነሎም ክመርጹ ከለዉ፡ ኮለጅ 
ማሕበራዊ ስነ-ፍልጠት ዓዲ ቐይሕ 
ድማ ዕለት 1ን 2ን ሰነ ክክትኮነሎም 
መሪጾም። ኮለጅ ምህንድስና ማይ 
ነፈሒ ዕለት 4 ሰነ፡ ዕለት 5 ሰነ ኮለጅ 
ስነ-ፍልጠት ማይ ነፍሒ፡ ዕለት 7ን 8ን 
ሰነ ኮለጅ ጥዕና ኦሮታ ከምኡ’ውን 
ኮለጅ ምድላው መምህራን ድማ 
ዕለት 9 ሰነ ብምምራጽ ድሙቕ ናይ 
መዛዘሚ መደብ ኣካይዶም።

• ኣብዚ ናይ መዛዘሚ መደብ 
እንታይ እንታይ ንጥፈታት እዮም 
ተሰላሲሎም?
ከምቲ ኣቐዲመ ዝገለጽኩልካ፡ ኣብ 

ኩለን ኮለጃት ዝተኻየዱ ንጥፈታት 
ሓደ ዓይነትን ዝተማእከሉን እዮም 
ነይሮም። ኣብቲ ናይ መዛዘሚ 
መዓልቲ ድማ ምርኢት ኤግዝብሽን፡ 
ትምህርታዊ ውድድራት፡ ሰሚናር፡ 
ናይ ፍጻመ ጸወታ ስፖርታዊ 

ውድድራት፡ ከምኡ’ውን ብስነ-
ጥበባዊ መሰናድኦታት ዝወቀበ ናይ 
መዛዘሚ መደብን ምዕዳል ሽልማትን 
ተኻይዱ ነይሩ። ብሓፈሻ ግና 
ብርክት ዝበሉ ውድድራት እዮም 
ተሰላሲሎም። ብተናጸል ክንርእዮም 
ንኽእል ኢና። ባህላዊ መሰናድኦታት፤ 
ንውድድር ግጥሚ፡ ሓጺር ዛንታ፡ 
ያታዊ ቁንጅናን ቅዲ ኣላባሳትን 
ኣጣቓሊሉ ተሰላሲሉ። ካልኣይ 
ውድድር ትምህርታዊ ውድድር እዩ 
ነይሩ። ኣብ ትምህርታዊ ውድድራት፤ 
ክትዕ ብቛንቋ እንግሊዝኛ፡ መደረ 
ብቛንቋ ትግርኛን ዓረብን፡ ፖለቲካዊ 
ትንተናን መጽናዕታዊ ጽሑፋትን 
ተጠቓሊሎም ነይሮም። ሳልሳይ 
ውድድር ድማ ምርኢት ኤግዝቢሽን 
እዩ። ኣብ ምርኢት ኤግዝቢሽን 
ዲፓርትመንታት (ክፍልታት) 
ዓውድታት ትምህርተን እንታይ 
ከም ዝመስል ከንጸባርቓ ፈቲነን። 
ምስሊ ማሕበር ድማ ኣካል ናይዚ 
ውድድር እዩ ነይሩ። ምስሊ ማሕበር 
ክንብል ከለና፡ ንጥፈታት ማሕበር 
ኣብ ኮለጃት እንታይ ከም ዝመስል 
ብዝተፈላለዩ ሜላታትን ኣገባባትን 
ዝተንጸባረቐሉ ንጥፈት እዩ ነይሩ። 
ቅርጻን ቅብኣን እውን ኣካል ናይዚ 
ውድድር ኤግዝብሽን ነይሮም። እቲ 
ራብዓይን ኣገዳስን ውድድር ድማ 
ስፖርታዊ ንጥፈታት እዩ። ኣብዚ 
ስፖርታዊ ንጥፈታት ውድድር 
ኵዑሶ እግሪ፡ ኵዑሶ መርበብን ኵዑሶ 
ሰኪዔት ብኽልቲኡ ጾታ ብልዑል 
ወኒ ተኻይዱ ነይሩ።

• ኣብዚ ዝተሰላሰለ ናይ ኢንትራ-
ኮለጅ ንጥፈታት፡ ኣበርክቶ ማሕበርን 
ካልኦት ኣካላትን ከመይ ይግለጽ?
እዚ ናይ ሎሚ ዓመት ኢንትራ-ኮለጅ 

ብዝተወደበ ኣገባብ እዩ ተኻይዱ። 
እዚ ዝኾነሉ ምኽንያት ድማ ኣብ 
መጀመርያ ኣብ መንጎ ላዕለዋይ 
ትካላት ትምህርትን ሃማመተኤ ዞባ 
ሳዋን ላዕለዋይ ትካላት ትምህርትን 
ብርክት ዝበሉ ርክባት ተኻይዱ 
ብምንባሩ እዩ። እቲ ናይ ምውህሃድ 
ንጥፈት ማሕበር ክዓሞ ከሎ፡ ኮለጃት 
ድማ ናታቶም ኮሚተታት ብምውጻእ 
እቲ ንጥፈታት ብድሙቕ ኣገባብ 

ሸባብሸባብ
ሃሃ ማማ መመ ተተ ኤኤ

ሃማመተኤ ዞባ ሳዋን ትካላት ላዕለዋይ ትምህርትን፡ ኣብ ሃማመተኤ ዞባ ሳዋን ትካላት ላዕለዋይ ትምህርትን፡ ኣብ 

ኩለን ኮለጃት ዕዉት ናይ ኢንትራ-ኮለጅ ፌስቲቫል ኣካይዱኩለን ኮለጃት ዕዉት ናይ ኢንትራ-ኮለጅ ፌስቲቫል ኣካይዱ
ክሰላሰል ዓቢ ኣበርክቶ ገይሮም 
እዮም።

• ጽልዋ ናይዞም ክሰላሰሉ ዝቐነዩ 
ንጥፈታት ኢንትራ-ኮለጅ ከመይ 
ትገልጾ?
እቲ ልክዕ ንምዝራብ፡ ቀሊል ዘይኮነ 

ጽልዋ እዩ ዘለዎ። እቲ ቀዳማይ 
ነገር፡ ተመሃሮ ካብቲ ግዜ ዘይህብ 
ትምህርቶም፡ ንቝሩብ ግዜ ግልል 
ኢሎም ዝዛነይሉ፡ ውሽጣዊ ባህጎምን 
ዝንባለኦምን ዘንጸባርቕሉ ብምዃኑ፡ 
ኣብ ተመሃሮ ዓቢ ጽልዋ እዩ ዝፈጥር። 
ደረጃ ናይቲ ጽልዋ ድማ በቲ 
ዘንጸባርቕዎ ናይ ምውድዳር መንፈስ፡ 
ናይ ምግባር ወንን ዘንጸባርቕዎ 
ፍስሃን ክትግምግሞ ይከኣል እዩ። 
ካብዚ ሓሊፉ’ውን እዚ ናይ ኢንትራ-
ኮለጅ ንጥፈታት ንኩሎም ማሕበረ-
ሰብ ኮለጅ ዘጠቓልል ስለዝኾነ 
ዓቢ ጽልዋ እዩ ዘለዎም። እቶም 
ብዝተፈላለየ ምኽንያት ዝንባለኦም 
ከንጸባርቑ ዘይከኣሉ ሰራሕተኛታት 
ኮለጃት እውን ውሽጣዊ ድሌቶም 
ዘንጸባርቕሉ ባይታ ስለዝረኽቡ፡ 
ጽልዋ ናይዚ ፈስቲቫል ካብ ተመሃሮ 
ዝሓልፍ እዩ። ኣብ ከባቢ ናይተን 
ኮለጃት ዝርከባ ቤት ትምህርታት 
እውን ተኻፈልቲ ናይቲ እንግዶት 
ክኾና ስለዝበቕዓ፡ ዝፈጥሮ እወታዊ 
ጽልዋ ኣዝዩ ዓቢ እዩ። እዚ ማለት 
ተሳትፎ ተመሃሮ ካልኣይ ደረጃን 
ትሕቲኡን ብፍላይ ንኤግዚቪሽን ኣብ 
ዝጠዓዓሙ ዓውድታት ኣዝዩ ግሉሕ 
እዩ ነይሩ። ኣብ ኩሉ’ቲ ዝተዳለወ 
ኤግዝብሽናት እናተዛዋወሩ ምሉእ 
መዓልቲ ክርእይዎ እዮም ዝውዕሉ። 
ካልእ፡ ተሳትፎ ኣብ ከባቢ ናይተን 
ኮለጃት ዝነብሩ ህዝቢ ኣዝዩ ዝምስገን 
እዩ ነይሩ። ብፍላይ ኣብ ኮለጅ ሕርሻ 
ሓመልማሎ ኣብነታውያን ሓረስቶት 
ከይተረፉ እዮም ነቲ ፈስቲቫል 
ተሳቲፈሞ።

• ተወሳኺ ክትብሎ ትደሊ ነገር 
እንተ’ሎ?
ከም ኣካል ናይዚ ፈስቲቫል ኣብ 

ኩለን ኮለጃት ሰሚናር ይካየድ 
እዩ። ሎሚ ዓመት ኣብ ኩለን 
ኮለጃት ኣብ ሓደ ኣርእስቲ ኣተኲሩ 
ተኻይዱ ነይሩ። ኣዝዩ መሳጥን 
ኣገዳስን ሰሚናር ድማ ነይሩ። ናይ 
ኩለን ኮለጃት ተሳታፍነትን በቲ 
ዘንጸባረቕኦ ባህጊ ናይ ፍልጠትን 
ድማ ተመሲጠ። ከምዚ ዓይነት ባህሊ፡ 
ኣገዳስን ክዅስኮስን ዘለዎ ምዃኑ እየ 
ዝኣምን።

• ስለ’ቲ ዝሃብካና ሓበሬታን ግዜን 
ነመስግን። የቐንየልና!

***

ኢንጂ. ሚካኤል በርሀ

ህዝባዊ ርክባት ሃማመተኤ

ሪፖርታዥሪፖርታዥ

ስለ ሃገርን ህዝብን

ኣብ መስከረም 1975፡ ኣብ ባምብቆ 
ኣብ ዝተገብረ ዳግመ ስርርዕ፡ እታ “104” 
እትበሃል ዝነበረት ኣሃዱ፡ ስማ ናብ “62” 
ተቐይሩ፡ ዕማማ ስርሒታት ፈዳኢን ናይ 
ምሕንጻጽን ምፍጻምን ኮነ። እዛ ኣሃዱ 
“ናርያ” ተባሂላ እውን ትጽዋዕ ነበረት። 
ሓላፊ ናይ’ዛ 30 ዝዀኑ ተጋደልቲ 

ዝሓቖፈት ኣሃዱ ስዉእ ኣብርሃም 
ተኽለ (ወዲ ዓንደለ) ነበረ። እታ ኣሃዱ 
ጸጥታ፡ ስርዒትን ቍጠባን ዝብሃሉ 
ኣካላት ነበሩዋ። በዚ ድማ ኣማኑኤል 
መብራህቱ (ወዲ ባሻይ)፡ ተወልደ 

ገብረእግዚኣብሄር፡ ኤልሳ ኣማረ፡ ተስፋይ 
በላይን (ወዲ በላይ) ካልኦትን ናይ ከተማ 
ጸጥታ ኮይኖም ተመደቡ። ዘምህረት 
የውሃንስ፡ ስዉእ ፍስሃየ ሰለሙን፡ ወይኒ 
ሓጎስ (ነጪ)፡ ገብረኣብ ባህልቢ፡ ሕድራይ 
ፍስሃ፡ ስዉእ ዳዊት ፍስሃየ፡ ስዉእ ሃብተ 
ክፍለማርያም ዝርከቡዎም ድማ ኣባላት 
ስርዒት ከተማ ኮኑ።    
 እዞም ምዑታት ተቓለስቲ፡ ዝተፈላለየ 

ምስሊ ብምቅይያር፡ ህዝቢ ብዝገብረሎም 
ዝነበረ ምትሕግጋዝ ኣብ ምዕናው ትካላት 
መንግስቲ፡ ምቕንጻል ሃሱሳት፡ መሳርሒ 
ጸላኢ ዝዀኑ ሓደገኛታት ሰባት፡ ምግዓዝ 
ንሰውራ ዘገልግል ንብረትን ካልእን 
ብንጥፈት ይዋስኡ ነበሩ። ኣብዚ ልዑል 
ትብዓትን ጥንቃቐን ዝሓትት ሓደገኛ 
ዕማማት ውሑዳት ዘይኰኑ ብሉጻት 
ተቓለስቲ ተሰዊኦም’ዮም። ብጸላኢ 
ተታሒዞም ተረሺኖም፡ ኣብ ኣለም 
በቃኝ ዝበለዩ እውን ይርከብዎም።
ኣብ ሓደ ቦታ ነዊሕ ግዜ ዘይጸንሕ 

ኣማኑኤል ወዲ ባሻይ፡ ንውሳነ 
ቅልጡፍን ተባዕን ምንባሩ፣ ሓንሳብ 
ሊስትሮ፡ ሓንሳብ መካኒክ. . . መሲሉ 
ብምንቅስቓስ፡ ንጸላኢ ናይ ምድንጋር 
ፍሉይ ጥበብ ከም ዝነበሮ ፈለጥቱ 
የዘንትዉ። ብጸላኢ ንዝተጠርጠሩ ወይ 
ዝተቓልዑ ስሩዓት፡ ብቕልጡፍ ናብ 
ገድሊ ከም ዝወጽኡ ኣብ ምግባር ድማ 

ዝተሰወሮም፡ ኣብ’ቲ ዕማም ምስኡ 
ዝነበሩ ስሩዓት ይገልጹ። ኣማኑኤል በቲ 
ሓያል ናይ ምውዳብ ክእለቱ ንሓደ 
ኤርትራዊ ኣባል ፖሊስ ናይ’ቲ ስርዓት 
ብምውዳብ፡ ኣብ ግዜ ስርሒት ይኹን 
ምንቅስቓስ፡ ከም ሓለዋን ጉልባብን 
ይጥቀመሉ ምንባሩ ፈለጥቱ የዘንትዉ።  
 ሓደ ዕለት፡ እቲ ብኣማኑኤል ተወዲቡ 

ምስ ሰውራ ክተሓባበር ዝጸንሐ መራሒ 
መኪና ፖሊስ ወዲ ነጋሽ፡ ከም ወትሩ 
ኣብ’ቲ ልሙድ ሰዓቱ መኪናኡ ሒዙ 
ናብ ውድባዊ ስራሕ ምስ ወፈረ፡ 
ቦምባታት ኢድ ናብ ኪዳነ ምህረት 
ከብጽሕ ተሓበሮ። ቦምባታት ዝሓዘ 
ዘንቢል ኣብ መኪናኡ ጽዒኑ ድማ 
ኪዳነ ምህረት በጺሑ ነተን ስሩዓት 
ዝነበራ ፋይቶት ኣረኪቡ ተመልሰ። 
ኣብ ውሽጢ 24 ሰዓታት ግን፡ መኪና 
ናይ ፖሊስ ካብ ሰዓታት ስራሕ ወጻኢ 
ኣብ ከባቢ ኪዳነ-ምህረት ክትንቀሳቐስ 
ዝተኸታተሉዋ ሰራሕተኛታት ጸጥታ 
ኢትዮጵያ፡ ካብ ኣጂፕ፡ ናብ ሓላፊኡ 
ቴለፎን ብምድዋል ሓተቱ። ሓላፊኡ 
ሻምበል ተስፋየ ንወዲ ነጋሽ ጸዊዑ 
“ሒዝካያ ዘለኻ መኪና፡ ቀትሪ ኣብ 
ኪዳነ-ምህረት ከም ዝተራእየት ካብ 
ኣጂፕ ተደዊሉልና ኣሎ። ስለምንታይ 
ናብኡ ከም ዝኸድካ መልሲ ሃበኒ” በሎ። 
  ወዲ ነጋሽ ከይተረበሸ “ወለደይ ፍሓም 

ስለዝተሸገሩ ክዕድግ ከይደ ነይረ” ክብል 
ኣመኽነየ። ሻምበል ተስፋየ “ኣነ ንሕጂ 
ኣሚነካ ኣለኹ፡ እንተዀነ ግን ካብ ኣጂፕ 
እዩ ተደዊሉልና ዘሎ” ክብል፡ ንዝመጽእ 
ሳዕቤን ተሓታቲ ምዃኑ ዘመልክት ዘረባ 
ደርበየሉ። ሃይለ ነጋሽ፡ እቶም ደወልቲ 
ብኡ ስቕ ከምዘይብሉ ነገራት ከጻርዩ 
ከም ዝዀኑ ተገንዘበ። ሓደገኛ ሳዕቤን 
ከምጽኣሉ ስለዝኽእል ድማ፡ ምስ በዓል 
ኣማኑኤል ተዘራረበሉ። ካብኡ ንንየው 
ኣብ ኣስመራ ምጽንሑ ውሕስነት 
ስለ ዘይነበሮ ከኣ፡ ናብ ሜዳ ክወጽእ 
ተሓበሮ። ብኡ ንብኡ፡ እቲ ስርዓት ዝሃቦ 
ኡዚን ሽጉጥን ሒዙ፡ ብኣማኑኤል ወዲ 
ባሻይ ተሰንዩ፡ ብኣርባዕተ ኣስመራ ኣቢሉ 
ንሜዳ ወጽአ።
   ወዲ ባሻይ፡ ንወለዱን ኣሕዋቱን’ውን፡ 

ብዝርደኦምን ብዘይርደኦምን መገዲ 
ኣብ ሃገራዊ ቃልሲ ከም ዝሳተፉ ገይሩ 
እዩ። ንገዛ ናይ ወለዱ፡ ከም መዕረፊ፡ 
መራኸቢን መበገሲን መሳርሕቱ ኣባላት 
ፈዳኢን፡ ከምኡ ድማ መቐመጢ 
ንብረት ሰውራ ይጥቀመሉ ነበረ። ዋላ’ኳ 
ምንቅስቓስ ናይ’ዞም ፈዳኢን ብስቱር 

ይሰላሰል እንተነበረ፡ 
ገዛ ባሻይ መብራህቱ፡ 
በቶም ኣብ ከባቢኦም 
ዝነበሩ ትግራዎትን 
ሃሱሳትን፡ ተጠማቲ 
ምዃኑ ኣይተረፎን። 
ስለ’ዚ ኸኣ፡ እታ 
ስድራ እውን ወትሩ 
ኣብ ድነ ሓደጋ 
ነበረት። 
ገለ ካብ’ቲ ካብ 

1975 ክሳብ 
መወዳእታ 1977 
ካብ ማእከል 
ኣስመራ ዘውጽእዎ 
ንብረት ንምጥቃስ 
ዝኣክል፡ ኣብ ከባቢ 
ፖስታ ካብ ዝነበረ 
እንዳ ክዳውንቲ 
ፒትሊስ ጎልፎታት፡ 
ኣብ ዓዲ ሰጉዶ 
ካብ ዝነበረ ቨትረናሪ 

መሳርሒታትን መድሃኒታትን፡ ካብ 
ኣኽርያ ናይ ጠላይን ከብቲ፡ ካብ ኣፍደገ 
ሰምበል ብጦር-ሰራዊት ዝሕለዋ ዝነበራ 
ስታላታት፡ ካብ ቤት ትምህርቲ ገዛ 
ከኒሻ፡ ፕሪንትርን ኮፕየርን ካልእ ናይ 
ጽሕፈት መሳርሒን፡ ካብ ጥቓ ቃኘው 
ዝነበረ ትካል ‘ኣጀካ’ መሳርሒታት 
ሕክምናን መድሃኒታትን ይርከቡዎ። 
ብዘይካ’ዚ ኣጽዋርን ተተኮስትን፡ 
ብቐጻሊ ድማ ሽጋራ፡ ሽኮር፡ ቆጽሊ 
ሻሂ፡ ኮንጎ ዝኣመሰለ ንተጋደልቲ 
ዘድሊ ቀንጠመንጢ፡  ምስ ስሩዓት 
ብምትሕብባር፡ እንሓንሳብ ኣብ 
ጨው ቀትሪ፡ ካልእ እዋን ድማ 
ብለይቲ ናብ በረኻ ኣግዒዞም እዮም። 
 ኣብ ሓምለ 1977 ኣብ ተጋድሎ 

ሓርነት ኤርትራ፡ ብታሕዎት 
ተጋደልቲ ዝተበገሰ “ፋሉል” ተባሂሉ 
ዝፍለጥ ምንቅስቓስ ተፈጥረ። ኣብዚ 
ዝተጠቕሰ እዋን ኣብ ውሽጢ ውድብ 
ተጋድሎ ሓርነት ኤርትራ ዝተፈጥረ 
ቅልውላው ቀሊል ኣይነበረን። 
ገለ ተጋደልቲ ተቐቲሎም፡ ሓያሎ 
ተኣሲሮም፡ ሓያሎ ናብ ህዝባዊ 
ግንባር ተጸንቢሮም፡ ውሑዳት ድማ 
ንጸላኢ ኢዶም ሂቦም።
 ሽዑ እዋን ኣዲስ ኣበባ ነይሮም 

ናብ ኤርትራ ብምምላስ ጸዓዘጋ 
ዝኣተዉ ብዓል ወዲ ባሻይ’ውን ምስ’ቲ 
“ፋሉል” ዝተሰምየ ጉጅለ ‘ርክብ 
ኣለዎም’ ተባሂሎም ስለዝተጠርጠሩ 
ብረቶም ከውርዱ ተኣዘዙ። ዕለታዊ 
ወረ ማእሰርትን ቅትለትን ተጋደልቲ 
ዝስምዓሉ ግዜ ስለዝነበረ ድማ፡ 
ኣማኑኤልን ብጾቱን ህይወቶም ኣብ 
ስግኣት ከምዝወደቐ ተገንዘቡ። ስለ’ዚ 
ድማ፡ ስዉእ ኣማኑኤል፡ ስዉእ ተስፋይ 
በላይ፡ ብዙሓት ካልኦትን ዝርከቡዎም 
ኣባላት ፈዳኢን፡ በብመገዶምን ምስ 
ብረቶም ካብ ጸዓዘጋ ናብ ኣስመራ 
ኣተዉ። ምስ’ቶም ብስዉር ናብ 
ኣስመራ ኣትዮም ንጸላኢ ኢዶም 
ከይሃቡ ዝንቀሳቐሱ ዝነበሩ፡ ብዓል ኪዳነ 
ዓንደመስቀል ዝመርሕዎም 30/40 
ዝዀኑ ተጋደልቲ ተጋድሎ ሓርነት 
ኤርትራ ድማ ተጸንበሩ። 
እዞም ተጋደልቲ፡ ካብ ተጋድሎ 

ሓርነት ኤርትራ ተነጺሎም፡ ንበይኖም 
እናተንቀሳቐሱ፡ ኣብ ልዕሊ ጸላኢ 
ስርሒታት ከካይዱ ይፍትኑ ነበሩ። ብዘይ 
ሓበሬታን ደገፍን ውድብ ይንቀሳቐሱ 
ብምንባሮም ከኣ፡ ብዙሕ መኻልፍን 
ሓደጋን ኣጋጠሞም። ንዝተወሰነ እዋን 
ኣብ ከም’ዚ ዝበለ መሪሕን ኣማእዛንን 
ዘይብሉ ኩነታት ድሕሪ ምጽንሖም 
ከኣ ከምኡ ኢልካ ኣብ ውሽጢ ጸላኢ 
ምቕጻል ከም ዘየዋጽእ ስለ ዝተሰወጦም፡ 
ካብ ኤርትራ ዝወጽኡሉ መገዲ ከሰላስሉ 
ጀመሩ። እታ ኣባሎም ዝነበረት’ሞ፡ 
በቲ ዝተፈጥረ ናይ ፋሉል ኩነታት፡ 
ብተጋድሎ ሓርነት ኤርትራ ፈለማ 
ናብ ጋሽ ባርካ፡ ጸኒሓ ድማ ናብ ሱዳን 
ዝተቐየረት ገነት በየነ፡ ደሃዮም ክትገብር 
ብሕቡእ ናብ ኣስመራ መጺኣ ነበረት። 
ሓሳባቶም ምስ ኣካፈሉዋ ድማ፡ ሰናይ 
ይኹን ግናይ ምስኣቶም ክትካፈሎ ከም 
እትደሊ ገሊጻ ኣብ’ቲ መደብ ኣተወት። 
በዚ ድማ ፈለማ ገነት በየነን ኣማኑኤል 
መብራህቱን ክብገሱ፡ እቶም ካልኦት 
ከኣ ብድሕሪኦም ክስዕቡ ወሰኑ። 
ነቲ ስርሒት ንምትግባር ምድላዋት 

ምስ ጀመሩ፡ ወዲ ባሻይ፡ ንተጋዳሊት 
ገነት በየነ ምስ ሓፍቱ ሳባ መብራህቱ 
ኣላለያ። ሳባ፡ ገነት ኣብ እትገብሮ 
ምንቅስቓስ ንኸተሰንያን ጕልባብ 
ንኽትኰናን እዩ እቲ መደብ።  
ምድላዋቶም ምስ ኣጻፈፉ፡ ኣብ ነሓሰ 

1977 ክልቲኦም፡ ቀላቲ በየነ ብዝመርሓ 
ቸንቶ ቬንቲ ኳትሮ መኪና፡ ኣብ 
ከባቢ ኢምፐሪያል ካብ ዝርከብ ቤት፡ 
ናብ አየርፖርት ኣምርሑ። ኣብ ኣዲስ 
ኣበባ ይኹን ኣብ ጕዕዞ ንዘጋጥሞም 
ጸገም ውሕስነት ክዀኖም ዝኽእል 
ብረትን ጠያይትን፡ ኣብ’ቲ ተሰፍዩ 
ብውሽጢ ሻርኔራ ዝተገብረሉ ቦርሳ 
ናይ ኣማኑኤልን ገነትን ነበረ። በቲ 
ዝተጠቕሙዎ ጥበብ ክሓልፉ እንተ 

ክኢሎም ዕድለኛታት’ዮም። እንተ 
ተረኺቦም ግን፡ ዳርጋ ናይ ምምላጥ 
ዕድል የብሎምን። ስለ ዝዀነ ድማ፡ 
እቲ ፍጻመ ናይ መወዳእታ ዕድሎም 
ይመስል ነበረ።   
 ክልቲኦም ካብ መኪና ወሪዶም 

ናብ አየርፖርት ኣተዉ። እቲ ኣብ 
መኪና ብረት ካላሽን ሓቢኡ ኩነታቶም 
ንኽከታተል ዘሰነዮም ቀላቲ በየነ 
ኣብ ደገ ተሪፉ ኩነታት ይከታተል 
ነበረ። ኣማኑኤልን ገነትን፡ ከባቢኦም 
እናተኸታተሉን ብጥንቃቐን ናይ 
ወረቓቕቲ ጉዳይ ኣሳሊጦም ናይ 
ይሕለፍ ማሕተም ምስ ተሃርመሎም፡ 
ናብ መቐበሊ ኣጋይሽ ንኽኣትዉ ናይ 
መወዳእታ ተፍትሽ በጽሑ። ሓደ ካብ 
መሰናኽል ተሰጊሩ። ዝስዕብ ሳንጣታቶም 
ከይተፈልጠ ይሓልፍዶ ኣይሓልፍን 
ዝብል ሓደገኛ ትጽቢት እዩ። 
ናይ ኣማኑኤል ሳንጣ ምስ ብረቱን 

ጠያይቱን ተፈቲሹ ሓለፈ። ከም’ቲ 
ክብገሱ ከለዉ ዝተሓበሮም፡ ተፍትሽ 
ምስ ሓለፉ፡ ኣማኑኤል ተደላዪ ብምንባሩ፡ 
ነፋሪት እትብገሰሉ ሰዓት ክሳብ ዝኣክል 
ኣብ ሽንቲ-ቤት፡ ገነት ድማ ኣብ’ቲ ናይ 
ህዝቢ መጸበዪ ክትጸንሕ ስለዝነበሮም፡ 
ኣማኑኤል ናብ ሽንቲ ቤት ክኣቱ ከሎ፡ 
ገነት ምስ ህዝባ ምጽባይ ቀጸለት።
 እታ ፈታሺት ኣብ ናይ ገነት ቦርሳ 

በጺሓ እናፈተሸት ከላ፡ ኣብ ውሽጢ 
ሻንጣ ሻርኔራ ብምርኣያ ተጠራጢራ 
ኣጸቢቓ ክትፍትሽ ነቲ ሻርኔራ ከፈተቶ። 

    ይቕጽል    ይቕጽል

ካልኣይ ክፋል

ወ/ሮ ገነት በየነ

ጥዑምዝጊ ተስፋይ

ስዉእ ኣማኑኤል መብራህቱ (ወዲ ባሻይ)

ስዉእ ኪዳነ ኣልኣዛር (በለዛ)

ስዉእ ተወልደ ካሕሳይ (ወዲ ዓዋተ)

ምስ ብጾቱ ዓቢ እጃም የበርክት ምንባሩ 
ይንገረሉ።  
 ኣማኑኤል፡ ብዙሕ ግዜ ካብ ከበባ 

ጸላኢ ኣምሊጡ እዩ። ኣብ 1976 ኣቢሉ፡ 
ካብ ኣዲስ ኣበባ ንዝመጽኡ መቓልስቶም 
ኣብ አየርፖርት ክቕበል ፊያት ቸንቶ 
ቬንቲ ቺንኰ መኪና ሒዙ እናኸደ 

ኣብ ኣፍደገ እንዳ ወዲ ዓይባይ 
መኪናኡ ደው ኣቢሉ ሽንቲ ቤት 
ኣተወ። ንሱ ክወጽእን ብረት 
ዝዓጠቑ ወተሃደራት ናብ’ቲ ቦታ 
ክኣትዉን ድማ ሓደ ኮነ። እቶም 
ዕጡቓት “እዚህ ኣከባቢ መኖሩ 
ኣይቀርም” እናበሉ ክዘራረቡ ምስ 
ሰምዖም ንዕኡ ደልዮም ከምዝመጹ 
ተረድኦ። ብድፍረት ትኽ ኢሉ 
ወጸ እሞ፡ ግርማይ ዝተባህለ 
ብጻዮም ቮልክስዋገን ሒዙ ጽምብር 
ምስ በሎ፡ ትራፊክ “የዚች መኪና 
ባለቤት ማነው?” ኢሉ እናሓተቶም 
“እንድዒ ኣይፈለጥናን” ኢሎም 
ኣብ’ታ ቮልክስዋገን ተሳፊሮም 
መኪና ወዲ ባሻይ ገዲፎማ 
ብቕልጡፍ ካብ’ቲ ቦታ ኣምለጡ። 

   ኣብ መስከረም 1976 ኣቢሉ’ውን፡ 
ወዲ ባሻይ፡ ወዲ ዓዋተ፡ ተኽለኣብ 
(ቫይናክ)፡ ኣርኣያ ዝርከብዎም ፈዳኢን 
ተጋድሎ ሓርነትን ህዝባዊ ግንባርን፡ 
ኣብ ዕዳጋ ሓሙስ (ከባቢ ባር ትብለጽ)፡ 
ትኳቦ ንዝተባህለ ኣብ ስራሕ ፈዳኢን 
ዓንቃፊን ሓደገኛን ዝነበረ፡ ሓላፊ 
ነጭ ለባሽ ንምቕንጻል ኣብ ዘካየዱዎ 
ስርሒት፡ ኣብ’ቲ ከባቢ ዝነበሩ ሓለውትን 
ዓጀብትን ምስ ከበቡዎም ተዅሲ ስለ 
ዝተኸፍተ፡ ቫይናክን ወዲ ዓዋተን 
ብጥይት ወተሃደራት ተሃርሙ። ብዓል 
ወዲ ባሻይ፡ ብትብዓት እናተዋግኡ 
ንብጾቶም ከምዝወጽኡ ድሕሪ ምግባር፡ 
ወዲ ባሻይ፡ ናብ ሓደ ገዛ ነጢሩ 
ብምእታው፡ ኣብ ስልኪ ተሰጢሑ 
ዝጸንሖ ቀሚሽ ተኸዲኑን ኣብኡ ዝጸንሐ 
ቖልዓ ሓቚፉን ብምምስሳል፡ ካብ 
ከበባ’ቶም ወተሃደራት ወጺኡ ብታክሲ 
ኣምለጠ።
 ሓደ ግዜ እውን ኣብ ከባቢ 

ፋርማቻ ሓማሴን፡ ዕማሙ ንምፍጻም 
እናተንቀሳቐሰ ከሎ፡ ሓበሬታ ዝበጽሖም 
ናይ ጸጥታ ሰባት ብቐረባ ይከታተሉዎ 
ነበሩ። ነዚ ምስ ተረደአ፡ ኣብ’ቲ ከባቢ 
ደው ካብ ዝበላ መካይን ንሓንቲ 
ብኣቋራጭ ኣተንሲኡ ሒዙዋ መርካቶ 
ድሕሪ ምብጻሕ፡ ካልእ መኪና ቀይሩ፡ 
ናብ መናሃርያ ገጹ ብምብራር ከም 

ስድራ ባሻይ መብራህቱ ኣብ 50ታት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ሊድያ በራኺ ሃይለ፡ ኣቦና ኮሎ/በራኺ 
ሃይለ ወልደሚካኤል ስለዝተሰወአ፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን11/7/24 ኣብ ቤ/ፍ ቁ.49 ይቕረብ።

ኣቶ ቴድሮስ ተኸስተ ሰሎሙን፡ ኣቶ 
ተፈሪ ተኸስተ ሰለሙን፡ ኣቦና ነፍ/ተኸስተ 
ሰለሙን ብኑዛዜ ዝገደፈልና ኣብ ከተማ 
ኣስመራ ዞባ 3 ምም/11 ቁ/ገዛ 48 እቲ 
ፍርቂ ብጽሒተይ ነፍ/ር ተኸስተ ሰለሙን 
300 ት/ሜትር ክልተ ገዛን ሓደ ክሽንን 
ሓደ ዓይኒ ምድርን ከምኡ’ውን ባዶ 
መሬት ዘይተሰርሕ ዘለዎ ብኑዛዜ ንኣቶ 
ቴድሮስ ተኸስተን፡ ኣቶ ተፊሪ ተኸስተን 
ስለዝገደፈልና ይጽደቐልና ስለዝበሉ፣ 
ዝቃወም እንተሎ፡ ን19/7/24 ኣብ ቤ/ፍ 
ቁ.47 ይቕረብ።

ከሳሲት ኮኾብ እያሱ መንግስትኣብ፡ 
ተኸሳሲ ኣቶ ኣንገሶም ገብረሂወት፡ ናይ 
ሓዳር ክሲ ቀሪቡልካ ስለዘሎ፡ ን26/9/24 
ኣብ ቤ/ፍ ቁ.49 ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ተኸሳሲት ልዋም ግርማይ ተስፋይ፡ 
ብኸሰስቲ ወረ/ነፍ መተመት ኣልመዶም/
ወረ/ነፍ ኣብርሀት መንግስቱ ኣቶ ዳዊት 
ጎይትኦም ማና ንምቅሊት ውርሲ 
ዝምልከት ክሲ ኣብ ልዕሌኺ ተመስሪቱ 
ስለዘሎ፡ ብኣካል ወይ ብሕጋዊ ወኪል 
ን25/7/24 ኣብ ቤ/ፍ ቁ.39 5ይ መጋባእያ 
ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክረአ ምዃኑ ነፍልጥ።

ኣለም ዘርኡ ገብረሂወት፡ ብዓል ቤተይ 
ተኽለ ገብረመድህን ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 7 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን19/7/24 
ኣብ ቤ/ፍ ቁ.47 ይቕረብ።

ኣመልካቲ ኣቶ ኣስገደ ብርሃነ፡ ነቲ ኣብ 
ዞባ 5 ን/ዞባ 01 ዝርከብ ቦታ ዞን 1 ብሎክ 
14 ፓርሰል “A” ስፍሓት 500 ት/ሜ 
መወከሲ 000787 ብዝሒ ክፍልታት 
1ሳሎን፡ 4 መደቀሲ፡ 2 ክሽነን 2 ዓይኒ 
ምድሪን ቀጺሉ ብጎኒ 1 ሳሎን፡ 4 መደቀሲ  
2 ክሽነን 2 ዓይኒ ምድሪን ነፍሲ ወከፍ 
ነናቱ ካንቸሎ ዘለዎ ብፕላኑ ዝተሰርሐ፡ 
ህያብ ወሃቢት ወ/ሮ ለታይ ገብረ ባይሩ 
ብዕለት 23/4/2008 ብመዝ/ቁ 105/2008 
ብውህብቶ ስለዝሃባኒ፡ እዚ ገዛ ናብ ስመይ 
ከመሓላልፎ ስለዝበለ፣ ዝቃወም እንተሎ፡ 
ን18/7/24 ኣብ ቤ/ፍ 6ይ መጋባእያ 
ቁ.41 ኣብ ቤ/ፍ ይቕረብ።

ኣመልካቲት ወ/ሮ ትብለጽ ሃብቶም 
ሰለሙን፡ ብዓል ቤተይ ዓንደስላሴ 
ገብረመድህን ኣፈወርቂ ስለዝዓረፈ፡ ናይ 
መጻምዲ መሰለይ ይተሓለወለይ፡ ሳባ 
ዓንደስላሴ ገብረመድህን +7 ደቁ ድማ 
ወረስቲ ምዃኖም ይረጋገጸሎም ስለዝበላ፣ 
ዝቃወም እንተሎ፡ ን2/7/24 ኣብ ቤ/ፍ 
ቁ.49 ይቕረብ።

1ይ ቤት-ፍርዲ ዕዳጋ እኽሊ

ተኸሰስቲ ወረ/ጥፉእ ተወልደብርሃን 
ሃብተማርያም 1.ነፍ/ ዝፋን ተወልደብርሃን 

ሃብተማርያም ወዳ ዑቕባልደት ቀሺ 
ዘርኣይ 2.ወዘነሽ ተ/ብርሃን ሃብተማርያም 
3.ኣልጋነሽ ተ/ብርሃን 4.ኣልማዝ ተ/ብርሃን 
ሃብተማርያም 5.ንግስቲ ተ/ብርሃን ሃ/
ማርያም 6.ምስጋና ተ/ብርሃን ሃ/ማርያም 
7.ገነት ተ/ብርሃን ሃ/ማርያም 8.ሮማ ተ/
ብርሃን ሃ/ማርያም ብከሳሲት ወ/ሮ 
ለተብርሃን ተወልደብርሃን ናይ ምቅሊት 
ውርሲ ቀሪቡልኩም ስለዘሎ፡ ብኣካል ወይ 
ብሕጋዊ ወኪል ን2/7/24 ኣብ ቤ/ፍ ቁ.8 
መጋባእያ ይቕረብ።

1ይ ቤት-ፍርዲ ዓዲ 
ጓዕዳድ

ተስፋ የማነ ሃብተሚካኤል ምባል ተሪፉ፡ 
ተስፋ የማኑ ሃብተሚካኤል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን11/7/24 ኣብ ቤ/ፍ ይቕረብ።

1ይ ቤት-ፍርዲ ሰረጀቓ 
እምባደርሆ

ኣስገደት ኪዳነ ግደይ፡ ብዓል ቤተይ ስልጣን 
ገብረሚካኤል ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 7ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን23/7/24 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ወ/ሮ ለተንስአ ዑቕባስላሴ፡ ብዓል ቤተይ 
ይሕደጎ ወልደገርግስ ሰለባ ስለዝተሰወአ፡ 
ኣነ ምስ 5 ደቀይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን31/7/24 ኣብ ቤ/ፍ ይቕረብ።

ወ/ሪ ሰምሃር ዑስማን መሓመድ፡ ስም 
ነፍ/ኣደይ ለምለም ስዒድ ኑር ምባል 
ተሪፉ፡ለምለም ስዒድ ዓንደብርሃን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን17/7/24 ኣብ ቤ/ፍ 1ይ 
መጋባእያ ይቕረብ።

ወ/ሮ ጽገ ወልደገርግስ ሃይለ፡ ብዓል ቤተይ 
ብኢደማርያም ሃብተ ኣርኣያ ስለዝዓረፈ፡ 
ኣነ ምስ 5 ደቅና ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን25/7/24 ኣብ ቤ/ፍ ይቕረብ።

ት/ዕድመ ላሜክ ዳኒኤል የማነ፡ ብመንገዲ 
ሞግዚቱ ኣቢሉ፡ ላሜክ ዳኒኤል የማነ 
ምባል ተሪፉ፡ እሰይ ዳኒኤል የማነ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን25/7/24 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ

ንጽሃ ተስፋይ ሃብተ ምባል ተሪፉ፡ ሰሊና 
ተስፈ ሃብተ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን12/7/24 
ኣብ ቤ/ፍ ይቕረብ።

ኣቢሄር ዳዊት ነጋ ምባል ተሪፉ፡ ኣቢሄር 
ዳዊት ዘጊዮርጊስ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን5/7/24 ኣብ 
ቤ/ፍ ይቕረብ።

 ሳምሶም ዮውሃንስ ሃብተ ምባል ተሪፉ፡ 
ሳምሶም ክብርኣብ ሃብተ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን5/7/24 ኣብ ቤ/ፍ ይቕረብ።

ውዳሰ ጸጋይ ጊሊኡ ምባል ተሪፉ፡ ፊቨን 
ጸጋይ ጊሊኡ ተባሂሉ ይተኣረመለይ 

ስለዝበለት፣ ዝቃወም እንተሎ፡ ን5/7/24 
ኣብ ቤ/ፍ ይቕረብ።

1ይ ቤት-ፍርዲ ማይ ምነ

ኣቶ ሓድሽ ገብረመድህን ኪዳነ፡ 
ብዓልቲ ቤተይ መብራት ገብረመስቀል 
በላይ ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን23/7/24 ኣብ ቤ/ፍ 
ይቕረብ።

1ይ ቤት-ፍርዲ ደቀምሓረ

ወ/ሮ ዘውዲ ገዛኢ፡ ብዓል ቤተይ 
ዳኛው ኣብርሃ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቁ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን10/7/24 
ኣብ ቤ/ፍ ይቕረብ።

ኣርያም ሃብቶም ምባል ተሪፉ፡ ኣርያም 
ሃብተጊዮርጊስ ተስፋማርያም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/7/24 ኣብ ቤ/ፍ ይቕረብ።

1ይ ቤት-ፍርዲ ዓረዛ

መብሪሂት መዓሾ ካሳ፡ ኣቦይ ማዓሾ ካሳ 
ወልዱ ስለዝዓረፈ፡ ኣነ 1 ጓሉ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን8/7/24 ኣብ ቤ/ፍ 
ይቕረብ።

ኣቶ ሃይለ ክንፈ ተሰማ፡ ኣቦይ ክንፈ ተሰማ 
ወልደሚካኤል ስለዝዓረፈ፡ ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን23/7/24 
ኣብ ቤ/ፍ ይቕረብ።

ተኽለ ተስፋሁነይ ግደይ፡ ብዓልቲ ቤተይ 
ትብለጽ ገብርሂወት ገዘሀይ ስለዝዓረፈት፡ 
ኣነ ምስ 2 ደቅና ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን12/7/24 ኣብ ቤ/ፍ ይቕረብ።

ትምኒት ኩዋጃ ገዛኢ ምባል ተሪፉ፡ 
ፍትሓዊት ኩዋጃ ገዛኢ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን12/7/24 ኣብ ቤ/ፍ ይቕረብ።

ዘቢብ ከሰተ በርሀ ምባል ተሪፉ፡ ካፒታል 
ተኸስተ በርሀ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን12/7/24 
ኣብ ቤ/ፍ ይቕረብ።

1ይ ቤት-ፍርዲ ዒላበርዕድ

ባርያጋብር ኣርዓዶም ፊደል፡ ብዓልቲ 
ቤተይ ለተዝጊ ባህታ ድራር ስለዝዓረፈት፡ 
ንዓይ ናይ መጻምዲ መሰለይ ይተሓለወለይ፡ 
9 ደቅና ድማ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበለ፣ ዝቃወም እንተሎ፡ 
ን23/7/24 ኣብ ቤ/ፍ ይቕረብ።

1ይ ቤት-ፍርዲ ዞባ ዓንሰባ 
ከረን

ኣቶ መሓመድ ኣሕመድ መሓመድዓሊ፡ 
ወ/ሮ ሓዋ ሓምድ መሓመድ፡ ስም ት/
ዕድመ ደቅና 1.ኣሕላም ኣሕመድ 
መሓመድ 2.ኣፍራሕ ኣሕመድ 
መሓመድ ምባል ተሪፉ፡ 1.ኣሕላም 
መሓመድ ኣሕመድ 2.ኣፍራሕ 
መሓመድ ኣሕመድ ተባሂሉ 

ይተኣረመለን ስለዝበሉ፣ ዝቃወም እንተሎ፡ 
ን2/7/24 ኣብ ቤ/ፍ ይቕረብ።

ደሃቢት መሓመድ ዓሊ ኣሕመዲን ምባል 
ተሪፉ፡ ደሃቢ መሓመድ ዓሊ ኣሕመዲን 
ተባሂሉ ይተኣረመለይ፣ ስም ኣደይ 
እውን ሳልሓ መሓመድ ሓሰን ምባል 
ተሪፉ፡ ሳሊሓ መሓመድ ሓሰን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን30/7/24 ኣብ ቤ/ፍ ይቕረብ።

ወ/ሮ ግደይ ዘርኣይ ኣባዱ፡ ኣደይ 
ለተሚካኤል ሓጎስ ተስፋዮውሃንስ 
ስለዝዓረፈት፡ ኣነ ምስ 1 ሓወይ ጥራይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን10/7/24 ኣብ ቤ/ፍ 
ይቕረብ።

ከሳሲ ኣቶ ሰለሙን ከፈላ ረዘነ፡ ተኸሳሲ 
ኣቶ ረዘነ ተስፋይ ወልደሃይማኖት፡ ናይ 
መኪና ምትሕልላፍ ስም ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን30/7/24 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ወ/ሮ ሉላ ዓ/ቃድር ኣድም፡ ስም ብዓል 
ቤተይ ሓምድ ዓሊ ሑመድ ምባል 
ተሪፉ፡ ሓምድ ዓሊ ኢብራሂም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን23/7/24 ኣብ ቤ/ፍ ይቕረብ።

1ይ ቤት-ፍርዲ ተሰነይ

ራህዋ ወልደሃንሱ ሃይለ ምባል ተሪፉ፡ ራህዋ 
ወልደሃንስ ሃይለ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን15/7/24

1ይ ቤት-ፍርዲ ባረንቱ

መዓሾ ተወልደ ዘርኣጼን፡ ስም ትሕቲ 
ዕድመ ወደይ ኢሰያስ ተስፋይ ኣለማዮ 

ምባል ተሪፉ፡ ኢሰያስ ተስፋመንቀርዮስ 
ኣለማዮ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን7/7/24 ኣብ ቤ/ፍ 
ይቕረብ።

ወ/ሮ ፋጥና ያዕቆብ ኣረይ፡ ብዓል ቤተይ 
ሱሌማን ፈረጅ መሓመድ ጣህር 
ስለዝዓረፈ፡ንዓይ ናይ መጻምዲ መሰለይ 
ይተሓለወለይ፡ 7 ደቅና ድማ  ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን10/7/24 ኣብ ቤ/ፍ 
ይቕረብ። 

ወ/ሮ ኣለም በረኸትኣብ ዳዊት፡ ብዓል 
ቤተይ ረዳእ ዑቕባገብሪኤል ሰረቀ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ድማ  ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን15/7/24 ኣብ ቤ/ፍ 
ይቕረብ።

ሃብተማርያም የማነ ደብሩ ምባል ተሪፉ፡
ዓወት የማነ ደብሩ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን19/7/24 
ኣብ ቤ/ፍ ይቕረብ።

ለተሚካኤል የማነ ደብሩ ምባል 
ተሪፉ፡ዮርሳሌም የማነ ደብሩ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን19/7/24 ኣብ ቤ/ፍ ይቕረብ።

ወ/ሮ ክብራ ተስፋይ ናይዝጊ፡ ብዓል ቤተይ 
ኪዳነ ኣልኣዛር ገብረስላሴ ስለዝዓረፈ፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን11/7/24 
ኣብ ቤ/ፍ ይቕረብ።

ብርሃነመስቀል ሰመረ ምባል ተሪፉ፡ ቶማስ 
ሰመረ ክንፈ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/7/24 
ኣብ ቤ/ፍ ይቕረብ። 

ኣብ ዞባ ማእከል ን/ዞባ በሪኽ ወኪ-ድባ ፕሎት J ቁ.ፓርሰል/ዞን 0 ፓርሰል 
18 ዝርከብ ብመለለዪ ቁ.ንብረት 1፡010651 ብስም ሳሙኤል ሃብተሚካኤል 
ሚካኤል ኣብ ቤ/ጽ ካዳስተር ናይ ዝተመዝገበ ገዛ ግዚያዊ ሊብሬቶ ስለዝጠፋኣኒ፡ 
ዝረኸቦ ወይ ብዕዳ ሒዘዮ ዝብል እንተልዩ፡ ኣብ ውሽጢ 30 መዓልታት 
ብቑጽሪ ቴሌፎን 07177751 ክሕብረኒ፣ እንተዘይኮይኑ፡ መተካእታኡ ክሓትት 
ምዃነይ እሕብር።

ወኪል ብዓልቲ ቤቱ ሊድያ ረዘነ

ምስጋና

ብሃንደበታዊ ዕረፍቲ ብዓል ቤተይ ተስፋይ ሓጎስ 
በርሀ ዝተሰመዓና መሪር ሓዘን እናገልጽና፣ ሬሳ 
ኣብ ምፍናውን ምቕባልን ዝተሓባበርኩምን 
ክሳም ተራእምኒ ብምኻድ ዘቃበርኩምናን 
ከምኡ’ውን ገዛ ብምምልላስን ካብ ውሽጥን 
ወጻእን ብቴሌፎንን ዘጸናናዕኩምና ሕሰም 
ኣይትርከቡ እናበልና ነመስግን።

ብዓልቲ ቤቱ ወ/ሮ ለምለም ገብርሂወት
ምስ ምሉኣት ስድራቤት

ብስም ነ/ፍ ሶፍያ ዒሳ ኣሕመድ ኣብ ዞባ ማእከል ኣስመራ ዞባ 6  ምም 6 ስፍሓት 
መሬት 180/ሜትር ብግዛዊ ምስክር ዋንነት ኣባይቲ ከተማ ብቁጽሪ ምስክር ወረቀት 
117034 መወከሲ ቁጽሪ 124809 ብቁጽሪ መዝገብ ንብረት 47555/74564 
ብመሰረት ቤት ፍርዲ ሸሪዓ ዞባ ማእከል ብቁጽሪ መዝገብ 1434/2023ዝሃብዎ ውሳነ  
ናብ ስም ወረስቲ  ከሰጋግሮ ስለዝደለና ዝቃውም እንተሎ ካብ ዝምልከቶ ቤት ፍርዲ 
መአገዲ ወይ ናይ መወዳእታ ውሳኔ ሒዙ ኣብ ውሽጢ 30 መዓልቲ ናብ ቤት 
ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን ይቕረብ።

ሕጋዊ ወኪል ወረስቲ 
ኣቶ ኣሕመዲን ዒሳ ኣሕመዲን

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ስፖርታዊ ውድድራት እዚ ማእከል ይቕጽልኣብ ከተማ ደቀምሓረ ብውዕዉዕ 

ስፖርታዊ መንፈስ ዝቕጽል ዘሎ ቅነ ስፖርት 
እዚ ማእከል፡ ብሰኑይ 24 ሰነ ኣብ ዘካየዶ 
ግጥማት ኩዕሶ እግሪ ደቂ ተባዕትዮ፡ ጋንታ 
ኣዳል ምስ እምባሶይራ ብናይ ሓባር ዓወት 
1ብ1 ክፈላለያ እንከለዋ፡ ጋንታ ኦማል ምስ 
ኪሎማ ኣብ ዘካየድኦ ግጥም፡ ጋንታ ኦማል 
ካብ ተጻወትታ ዑስማን ጥሉልን የውሃንስ 
መስፍንን ብዝረኸበተን ሓሓደ ሸቶታት 
ተሓጊዛ ንመጋጥምታ ኪሎማ 2ብ0 
ኣፋንያታ። 
ኣብ ኩዕሶ መርበብ፡ ፈለማ ናብ ሜዳ 

ዝወረዳ ጋንታታት ደቂ ኣንስትዮ ናቕፋ 
ምስ ሂምቦል እየን ነይረን። ኣብ ቀዳማይ 

ሴት ጋንታ ሂምቦል ክትስዕር ከላ፡ ድሒራ 
ዝተበራበረት ጋንታ ናቕፋ ኣከታቲላ ክልተ 
ግዜ ብምስዓራ 2ብ1 ተዓዊታ። ስዒቡ ዝቐጸለ 
ጸወታ ናይ ደቂ ተባዕትዮ፡ ጋንታ እምባሶይራ 

ምስ ኣዳል ኣብ ዘካየድኦ ግጥም፡ ጋንታ ኣዳል 
3ብ1 ንእምባሶይራ ጸብለል ክትብላ እንከላ፡ 
ድሒረን ንሜዳ ዝወረዳ ኪሎማ ምስ ኦማል 
ድማ ጋንታ  ኪሎማ ብዓብላሊ ጸወታ 3ብ0 
ንኦማል ከም ዝሰዓረታ ካብ ሓ/ጎ/ እዚ ማእከል 
ዝረኸብናዮ ሓበሬታ ኣፍሊጡ።

ቸልሲ ንኣሌክሳንደር ኢሳቕ ትጥምት
እንግሊዛዊት ክለብ ቸልሲ፡ ንብሉጽ 

ኣጥቃዓይ ኒውካስል ኤርትራዊ ሽወደናዊ 
ኣሌክሳንደር ኢሳቕ ንምፍራም ተበግሶ 
ከም ዝወሰደት ማዕከናት ዜና ስፖርት 
የጋውሓ ኣለዋ። ቸልሲ፡ ነዚ ዝሓለፈ ዓመተ 
ስፖርት ሓደ ካብ ብሉጻት ኣጥቃዕቲ 

ኤውሮጳ ምዃኑ ዘመስከረ ተጻዋታይ፡ 
ብልዕሊ 115 ሚልዮን ፓውንድ’ያ 
ናብ ስታንፎርድ ብሪጅ ከተምጽኦ 
ትሓስብ ዘላ። እዚ ቸልሲ ወጢናቶ ዘላ 
መስርሕ ምስግጋር እንተደኣ ክዉን 
ኮይኑ፡ ኣሌክሳንደር ኢሳቕ ክብረወሰን 
መስርሕ ምስግጋር ተጻወትቲ ቸልሲ 
ክሰብር’ዩ። ክብረወሰን መስርሕ ምስግጋር 
ተጻወትቲ ቸልሲ፡ ዝሓለፈ ዓመት በቲ 
ካብ ብራይተን ዝመጽአ ሞየስ ካይሰዶ 
ተታሒዙ ከም ዘሎ ይፍለጥ። ኤርትራዊ 
ሽወደናዊ ኣሌክሳንደር ኢሳቕ፡ ኣብ 2022 

ሳውዝጌይት ብደገፍቲ ጋንታኡ ይሻቐል
ገለ ገለ ደገፍቲ ሃገራዊት ጋንታ እንግሊዝ 

ኣብ ልዕሊ ጋንታኦም ብዘርእይዎ ዘለዉ 
ጽልኣት፡ ዘይንቡር ኩነታት ይፍጠር ከም 
ዘሎ ኣሰልጣኒ ጋረዝ ሳውዝጌይት ተዛሪቡ። 
ሃገራዊት ጋንታ እንግሊዝ ዋላ’ኳ ካብ ምድባ 
ቀዳመይቲ ኮይና ናብ ዝቕጽል ግጥም 
ኣውዲቕካ ምሕላፍ ትስገር፡ ብሰሉስ ምሸት 
ግን ምስ ስሎቨኒያ ብዘይ ዝኾነ ሽቶ 0ብ0 
ክትፈላለ’ያ ተገዲዳ። ኣብ ዝሓለፈ ናይ 
ምድባ ካልኣይ ጸወታ’ውን እንተኾነ ምስ 
ሃገራዊት ጋንታ ዴንማርክ 1ብ1 ተፈላልያ 
ምንባራ ኣይርሳዕን። ብሰሉስ ምሸት ምስታ 
ካብኣ 52 ደረጃ ትሒታ ብመለክዒ ማሕበር 
ኩዕሶ እግሪ ዓለም (ፊፋ) ኣብ መበል 57 
ደረጃ ዝተሰርዐት ስሎቨኒያ ማዕረ ምፍልላያ 
ንደገፍታ ክወሓጠሎም ኣይከኣለን ዘሎ። 
በዚ’ዮም ከኣ ገለ ገለ ደገፍቲ ናይዛ ስሪ 
ላዮንስ ብዝብል ቅጽል ስም እትጽዋዕ 
ጋንታ፡ ድሕሪ’ዚ ናይ ሰሉስ ምሸት ጸወታ 
ንኣሰልጣኒኦም መስተዪ ቢራ ታኒካታት 
ክስንድዉሉ ዝተረኣዩ። ኣሰልጣኒ ሃገራዊት 
ጋንታ እንግሊዝ ጋረዝ ሳውዝጌይት 
ብኹነታት ደገፍቱ ብምስጋእ ተቐላጢፉ 
ኣብ ጎኒ ሃገሮም ደው ክብሉ’ዩ ጸዊዑ ዘሎ። 
ሃገራዊት ጋንታ እንግሊዝ ዋላ’ኳ ኣቐዲማ 
ናይ ቦካዮ ሳካ ሸቶ ካብ ጸወታ ወጻኢ ኮይና 
እንተተሰረዘታ፡ ኣብ ዝቐጸለ ደቓይቕ ግን 
ንሓላዊ ልዳት ሃገራዊት ጋንታ ስሎቨኒያ ያን 
ኦብላክ ከተሸግሮ ኣይከኣለትን። ሃገራዊት 
ጋንታ እንግሊዝ ኣብዚ ናይ ምድብ ጸወታ 
ሓንሳብ ጥራይ’ያ ኣብ ልዕሊ’ታ ኣብ ደረጃ 
ሃገራውያን ጋንታታት ፊፋ ኣብ መበል 32 
ተርታ ተሰሪዓ ዘላ ሰርቢያ ዓወት ኣመዝጊባ። 

ሳውዝጌይት፡ ጽልኣት ደገፍቲ ሃገራዊት 
ጋንታ እንግሊዝ ንዕኡ ጥራይ ክኸውን 
ከምዘለዎ ብምግላጽ፡ ናብ ተጻወትቲ 
ከይልሕም ሰጊኡ ከም ዘሎ’ዩ ዝሕብር። ንሱ 
“ከምዚ ዓይነት ኩነታት ኣብ ዝኾነት ናብ 
ዝቕጽል ግጥም ኣውዲቕካ ምሕላፍ ዝሰገረት 
ጋንታ ከጋጥም ኣይረኣኹን። ኣዝዩ ፍሉይ 
ነገር’ዩ። በቲ ኮይኑ በቲ ግን ብተጻወትተይ 
ኵሩዕ እየ” ክብል መሊሱ ኣሎ። ቅድሚ’ዚ 
ተቓውሞ ናይ ደገፍቲ፡ እንግሊዝ ምስ 
ዴንማርክ ኣብ ዝገጠመትሉ ግዜ’ውን 
ዝተፈላለዩ ተንተንቲ ኩዕሶ እግሪ ብፍላይ 
ከኣ እንግሊዛውያን ነታ ጋንታ ክዝልፍዋ 
ተራእዮም እዮም። ንኣብነት ሓለቓ ጋንታ 
ሃሪ ኬይን ነቶም ተደጋጋሚ ጸርፊ ዘውርዱ 
ዝነበሩ ናይ ቅድም ተጻወትቲ እታ ጋንታ 
“እዚ ውድድር ክሳብ ክንደይ ከቢድ ምዃን 
ዘክሩ” ክብል ከም ዝመለሰሎም ኣይርሳዕን። 
ሓላዊ ልዳት እታ ጋንታ ጆርዳን ፒክፎርድ 
ብወገኑ ዋላ’ኳ ጽቡቕ ጸወታ ከም ዘየርኣዩ 
እንተተኣመነ፡ ዝከኣሎም ይገብሩ ከም ዘለዉ 
ብምሕባር ዝወርድ ዘሎ ነቐፌታ ጠቓሚ 
ከም ዘይኮነ ኣፍሊጡ ኣሎ። ሃገራዊት ጋንታ 
እንግሊዝ ዋላ’ኳ ናብ ዝቕጽል ግጥም 
ኣውዲቕካ ምሕላፍ ሰጊራ እተሃለወት፡ ኣብ 
ዋንጫ ኤውሮጳ 2024 ተርእዮ ዘላ ብቕዓት 
ግን ትሑት ምዃኑ ዘካትዕ የብሉን። ኣብ 
270 ደቓይቕ ብገምጋም ክረአ ከሎ 2.26 
ሸቶታት’ያ ኣመዝጊባ። እዚ ኸኣ ካብተን 
ኣብዚ ግጥም ዘለዋ 24 ጋንታታት ኣብ 
መበል 19 እዩ ዝሰርዓ። ብዝሒ ንኣንጻር 
ጋንታ ዝፈተነቶ ፈተነ ድማ ኣብ መበል 17 
ተርታ ተሰሪዓ ኣላ።

ናብ ፕሪመር ሊግ እንግሊዝ ካብ ዝመጽእ 
ሓደ ካብ ብሉጻት ኣመዝገብቲ ሸቶ 
ምዃኑ ከም ዘመስከረ’ዩ ዝእመነሉ። ንሱ 
ዋላ’ኳ ኣብ ፋልማይ ናይ ሴንት ጄምስ 
ፓርክ ዓመቱ መጉዳእቲ እንተኣጋጠሞ፡ 
ዝሓለፈ ዓመተ ስፖርት ግን ኣብ 

ዝተፈላለዩ ጸወታታት ማልያ ኒውካስል 
ወድዩ 25 ሸቶታት ከመዝግብ በቒዑ’ዩ። 
ካብዚ 25 ሸቶታት እቲ 21 ኣብ ፕሪመር 
ሊግ ዘቑጸሮ ምዃኑ ድማ ሰነዳት ናይቲ 
ሊግ የረድኡ። ብሓፈሻ እዚ ተጻዋታይ፡ 
ኣብ ስታድዩም ሴንት ጄምስ ፓርክ እግሩ 
ካብ ዘንበር 35 ሸቶታት ኣመዝጊቡ ኣሎ። 
በዚ’ዮም ከኣ ኣብ መስርሕ ምስግጋር 
ተጻወትቲ ኤውሮጳ ዕምቝ ዝበለ 
ኣፍልጦ ዘለዎም ትካላት ኣብዚ እዋን 
ዋጋ ኣሌክሳንደር ኢሳቕ እንተወሓደ 
ዕጽፊ ናይ’ቲ ኒውካስል ንሪያል ሶሴዳድ 

ዝሃበታ መጠን ገንዘብ ከም ዝበጽሐ 
ዝሕብሩ። ኒውካስል ነዚ ተጻዋታይ 
ኣብ ክራማት 2022 ብ63 ሚልዮን 
ፓውንድ ካብ ሪያል ሶሴዳድ ከም 
ዘምጸኣቶ ኣይርሳዕን። ኣሰልጣኒ ኤዲ ሃዊ 
ንኣሌክሳንደር ኢስቕን ብሩኖ ጎመረዝን 
ዝኣመሰሉ ተጻወትቲ እታ ጋንታ 
ክዕቅቦም’ዩ ድሌቱ። ይኹን’ምበር፡ ክለብ 
ኒውካስል ነዞም ተጻወትቲ ዘዕግብ ናይ 
መሸጣ ውዕል እንተደኣ ረኺባትሎም 
ክትሰዶም ዓይና ከም ዘይትሓሲ ምስታ 
ጋንታ ቅርበት ዘለዎም ወገናት ይሕብሩ። 
ዋላ’ኳ ኣሌክሳንደር ኢሳቕ ኣብ ኒውካስል 
ዘጽንሖ ሓድሽ ውዕል ንምፍራም 
ይዘራረብ ከም ዘሎ ክግለጽ እንተጸንሐ፡ 
ዛጊት ግን ኣብ ጣውላ ዝተወደአ ነገር 
የለን። ደረጃኣ ንቕድሚት ከተደይብ 
ወጢና ዘላ ቸልሲ፡ ኣብዚ ናይ ክራማት 
መስርሕ ምስግጋር ተጻወትቲ ብርክት 
ዝበሉ ኣጥቃዕቲ ኣብ ምንዳይ’ያ 
ትርከብ ዘላ። እዛ ጋንታ ንወዲ 18 
ዓመት ኣጥቃዓይ ባርሰሎና ማርክ ጉዪ 
ክትውደኣሉ ኣብ ምቅርራብ ትርከብ 
ኮይና፡ ምስ ሊለ ብዛዕባ መስርሕ ምስግጋር 
ካናዳዊ ጆናታን ዳቪድ፣ ምስ ኣስቶንቪላ 
ብኹነታት ጆን ዱራን፣ ምስ ሆፈምሃይም 
ከኣ ንጉዳይ ማክሲሚሊያን በይር 
ኣመልኪታ ትዘራረብ ከም ዘላ ይፍለጥ። 
ዋላ’ኳ 27 ሚልዮን ፓውንድ ሒዛ 
ንኣጥቃዓይ ኣትለቲኮ ማድሪድ ሳሙኤል 
ኦሞሮዲዮን ንምስግጋር ዝገበረቶ ፈተነ 
እንተዘይሰለጣ፡ ኣብ ጉዳይ ተጻዋታይ 
ኤቨርተን ዶመኒክ ካልቨርት ለዊን ግን 
ኣይደቀሰትን ዘላ።

ዕድል ስሎቨኒያ ዝሰበረ ተሓጋጋዚ ኣሰልጣኒ
ሃገራዊት ጋንታ ዴንማርክ ንሃገራዊት ጋንታ 

ስሎቨኒያ ብኣዝዩ ኣገራሚ መንገዲ በሊጻ ካብ 
ምድባ ካልኣይቲ ኮይና ሓሊፋ። ሃገራዊት 
ጋንታ ስሎቨኒያ፡ ብዙሕ ሰብ ብዘየቕለበሉ 
ብሰንኪ ጉድለት ተሓጋጋዚ ኣሰልጣኒኣ 
እያ ብሃገራዊት ጋንታ ዴንማርክ ናይ 
ካልኣይ ደረጃ ቦታኣ ተመንጢላ። ክልቲአን 
ጋንታታት ኣብዚ ሃገራዊት ጋንታ እንግሊዝ 
ቀዳመይቲ ኮይና ዝሓለፈትሉ ምድብ ሰለስተ 
ግዜ ማዕረ ብምውጸአን፡ ሰሰለስተ ነጥቢ’የን 
ከዋህልላ ክኢለን። እዘን ጋንታታት ኣብዚ 
ናይ ምድበን ሰለስተ ጸወታታት ሓንሳብ 
ማለት ንሓድሕደን 1ብ1፡ ኣብ ካልኣይ 

መደብ ጸወታ
ሎሚሎሚ

ሻምፕዮን ጋንታታት ሱፐር ዲቪዥን
ደንደን ምስ ገዛባንዳ  ሰዓት 2፡00 ድ/ቀ

ኣስመራ ቢራ ምስ ማይተመናይ 
ሰዓት 4፡00 ድ/ቀ

ጸወታአን’ውን 1ብ1 ክፈላለያ ከለዋ፣ ኣብ 
ሳልሳይን ናይ መወዳእታን ናይ ምድበን 
ጸወታ ከኣ 0ብ0 እየን ወዲአንኦ። በዚ ከኣ 
ዘመዝገብኦን ዝተመዝገበንን ሸቶታት’ውን 
ማዕረ’ዩ ኮይኑ። ክልተ ሸቶታት ኣመዝጊበን 

ክልተ ሸቶታት ከኣ ስለ ዝተመዝገበን፡ ናይ 
ሸቶ ፍልልይ ባዶ’ዩ መጺኡ። እዘን ክልተ 
ሃገራውያን ጋንታታት ኣብ ሰለስተ ናይ 
ምድበን ጸወታ ነፍሲወከፈን ሽዱሽተ ብጫ 
ካርድ’የን ወሲደን ነይረን። ጸኒሑ ግን ዝኾነ ሰብ 

ዘየስተብሃለሉ፡ ሓደ ካልእ ኩነታት ተፈጥረ። 
ሃገራዊት ጋንታ ስሎቬንያ ኣብ ቀዳማይ 
ጸወታኣ ምስ ሃገራዊት ጋንታ ዴንማርክ ኣብ 
ዝገጠመትሉ፡ ተሓጋጋዚ ኣሰልጣኒ ሚሊቮጅ 
ኖኣኮቪች ብጫ ካርድ ወሲዱ ከም ዝነበረ 
ተዘከረ። በዚ ከኣ ሃገራዊት ጋንታ ዴንማርክ 
ብሽዱሽተ ብጫ ካርድ ካብ ምድባ ካልኣይ 
ደረጃ ክትሕዝ ከላ፡ ሃገራዊት ጋንታ ስሎቨኒያ 
ከኣ ብሸውዓተ ብጫ ካርድ ሳልሳይ ተርታ 
ተሰሪዓ። ተሓጋጋዚ ኣሰልጣኒ ሃገራዊት ጋንታ 
ስሎቨኒያ ብጫ ካርድ እንተዘይወስድ ነይሩኸ 
ብኸመይ ምተፈላለያ ዝብል ሕቶ ክለዓል 
ባህርያዊ’ዩ። እዚ እንተዘጋጥም ነይሩ፡ ማሕበር 
ኩዕሶ እግሪ ኤውሮጳ እዘን ክልተ ጋንታታት 
ናብዚ ንምሕላፍ ንዝገበርኦ ጸወታታት 
ክግንጽል ምተገደደ ነይሩ። እቲ ዘገርም፡ እዘን 
ክልተ ሃገራውያን ጋንታታት ኣብ መጻረዪ 

ናይዚ ውድድር’ውን ኣብ ሓደ ምድብ’የን 
ተደላዲለን ነይረን። ክልቲአን ብ22 ነጥቢ 
ናይ መጻረዪ ውድድረን ክዛዝማ ከለዋ፣ 
ክልቲአን ከኣ ሸውዓተ ግዜ ዓወት፡ ሓደ 
ማዕረ ክልተ ከኣ ስዕረት’የን ረኺበን ነይረን። 
ይኹን’ምበር፡ ሃገራዊት ጋንታ ስሎቨኒያ 
ከም ሳልሰይቲ ዝበለጸት ጋንታ ኮይና ናብ 
ዋንጫ ኤውሮጳ ክትሓልፍ ከላ፡ ሃገራዊት 
ጋንታ ዴንማርክ ግን ብቐጥታ’ያ ሰጊራ። 
በዚ ከኣ፡ ብሰሉስ ምሸት’ውን በዚ መለክዒ፡ 
ዴንማርክ ናብ ዝቕጽል ግጥም ኣውዲቕካ 
ምሕላፍ ምሰገረት ነይራ። ዴንማርክ፡ በዚ 
ዝኾነ ሰብ ከስተብህለሉ ዘይክእል መዐየሪ፡ ካብ 
ምድባ ካልኣይቲ ኮይና ናብ ዝቕጽል ግጥም 
ኣውዲቕካ ምሕላፍ እኳ እንተሰገረት፡ ምስ 
ሃገራዊት ጋንታ ጀርመን ክበጽሓ ምኽኣሉ 
ግን ዕድል ኣይገበረትን።



ሓዳስ   ኤርትራ

ኣብ ናይሮቢ-ኬንያ፡ ወሰኽ ግብሪ መንግስቲ 
ዝነጽግ ሓያል ተቓውሞ ከምእተኻየደን፡ ኣብ 
ሰብን ንብረትን ከቢድ ጉድኣት ከምዝወረደን 
ማዕከናት ዜና ኣቃሊሐን።
በቲ ኣብ ኣፍ-ደገ ቤት-ጽሕፈት 

ፓርላማን ካልኦት ከባቢታት እታ ከተማን 
ዝተኻየደ ተቓውሞታት፡ ብውሕዱ 13 
ሰባት ከምዝሞቱን ካልኦት ብርክት ዝበሉ 
ከምዝቖሰሉን እዩ ዝሕበር ዘሎ። 
እቶም ንተቓውሞ ዝወጽኡ ሰልፈኛታት 

- ንህንጻ ፓርላማ እታ ሃገር እውን ሓዊ 
ከምዝረኵዕሉን፡ ምስ ኣባላት ጸጥታ ጐንጺ 
ከምእተፈጥረን ተገሊጹ።
ፕረዚደንት ኬንያ ዊልያም ሩቶ፡ 

ኣብ’ቲ ዝተኻየደ ተቓውሞ - ብዙሓት 

ናይሮቢ - ንውሳነ መንግስቲ ዝቃወም ሓያል ተቓውሞ. . .

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ብገበን ዝሕተቱ 
ሰባት ከምእተጸንበሩ 
ብምምልካት፡ ኩሎም 
እቶም ኣብ’ዚ ናዕቢ 
እዚ ዝተዋፈሩ ሰባት 
መቕጻዕቶም ከምዝቕበሉ 
ኣፍሊጡ ኣሎ። 
ነቲ ‘ኣብ ልዕሊ መንግስቲ 

ኬንያ ዝተፈጸመ ክድዓት’ 
ክብል ዝገለጾ ተቓውሞ፡ 
ተሪር ግብረ-መልሲ ክህበሉ 
ምዃኑ እውን ኣጠንቂቑ። 
ብዘይካ’ዚ፡ እቶም 

ተቓውሞታቶም ዘስምዑ ሰባት - ኣብ 
ውሽጢ ህንጻ ፓርላማን ቤት-ጽሕፈት 
ኣመሓዳሪን ከቢድ ዕንወት ከምዘውረዱ 
ተሓቢሩ።
ብሰንኪ’ቲ ኣብታ ሃገር ተኸሲቱ ዘሎ 

ጸጥታዊ ዘይምርግጋእ፡ ኣብ ከተማ ናይሮቢ 
ትካላት ንግዲ ከምእተዓጽዉን መጐዓዝያታት 
ምድሪ ከምእተዓናቐፉን ተፈሊጡ።
“ዕዳ መንግስቲ ንምቅላል፡ ወሰኽ ግብሪ 

ክግበር ናይ ግድን እዩ” ዝበለ መንግስቲ 
ኬንያ፡ እቲ ተወሲዱ ዘሎ ስጒምቲ ኣብ 
ዝሓጸረ ግዜ ኣብ ግብሪ ከምዝውዕል እዩ 
ገሊጹ ዘሎ።

ሩስያ - ብርክት ዝበላ ማዕከናት ዜና ኤውሮጳዊ ሕብረት ኣጊዳ
መንግስቲ ፈደረሽን ሩስያ፡ ከም መልሰ-

ግብሪ ናይ’ቲ ኤውሮጳዊ ሕብረት ኣብ 
ዝሓለፈ ወርሒ ኣብ ልዕሊ 4 ማዕከናት 
ዜና ሃገሩ ዘንበሮ እገዳ፡ ን81 ማዕከናት 
ዜና ናይ’ቲ ሕብረት ከምዝኣገደ 
ኣፍሊጡ።
ኤውሮጳዊ ሕብረት ኣብ ዝሓለፈ 

ወርሒ ግንቦት፡ ብመንግስቲ ሩስያ 
ዝውነና 4 ማዕከናት ዜና - ንኲናት 
ዩክሬን ኣብ ዝምልከት ሓሶት 
ሓበሬታ ይዝርግሓ ኣለዋ ብምባል እዩ 
ኣጊድወን።
ብድሕሪ እዚ፡ ሚኒስትሪ ጉዳያት 

ወጻኢ ሩስያ - ነቲ ስጉምቲ ተሪር 

መልሲ ክህበሉ ምዃኑ ከጠንቅቕ 
ጸኒሑ።
ኤውሮጳዊ ሕብረት እገዳ ናይ’ተን 

4 ማዕከናት ዜና ሩስያ ኣብ ዘልዓለሉ 
እዋን፡ መንግስቲ ሩስያ እውን ነቲ እገዳ 
ከልዕሎ ምዃኑ እቲ ሚኒስትሪ ሓቢሩ 
ኣሎ።

ቓዛ - 10 ኣባላት ስድራ ላዕለዋይ ኣዛዚ ሓማስ ተቐቲሎም
እ ስ ራ ኤ ል 

ዝሓለፈ ሰሉስ 
ኣብ ወሽመጥ 
ቓዛ ብዘካየደቶ 
ናይ ኣየር 
መጥቃዕቲ፡ 10 
ኣባላት ስድራ-
ቤት ላዕለዋይ 
ኣዛዚ ምንቅስቓስ 
ሓ ማ ስ 
እስማዒል ሃኒያ 

ኣመሪካ - ዋንነት ብሕታዊ ብረት ከቢድ ቅልውላው የስዕብ
ኣብ ሕቡራት መንግስታት ኣመሪካ፡ 

ዋንነት ብሕታዊ ብረት - ኣብ ህዝቢ 
ከቢድ ጥዕናዊ ቅልውላው የስዕብ 
ከምዘሎ፡ ላዕለዋይ በዓል ስልጣን ጥዕና 
ናይ’ታ ሃገር ቪቪክ ማርቲ ኣጠንቂቑ።
ኣብ ብዙሓት ክፍላተ-ሃገር ኣመሪካ 

ዝርአ ዘሎ መጥቃዕትታት ፈኲስ ብረት፡ 
ኣብ ኩነት ኣእምሮ ነበርቲ ከቢድ ነውጺ 
ይፈጥር ምህላዉ እዩ እቲ ላዕለዋይ በዓል-
ስልጣን ዝሕብር። 
ኣብ ኣመሪካ፡ ብሰንኪ ዋንነት ብሕታዊ 

ብረት ኣብ ዓመተ - 2023፡ ልዕሊ 43 
ሽሕ ሰባት ከምእተቐትሉ ጸብጻባት 
ስነዳ ገበናት ብሕታዊ ብረት እታ ሃገር 
ኣረዲኦም።

ካብ’ዚኦም እቶም 19 ሽሕ ብመጥቃዕቲ 
ፈኲስ ብረት ዝሞቱ ክኾኑ እንከለዉ፡ 
ካብኣቶም ድማ - እቶም 1700 ህጻናትን 
ትሕቲ ዕድመ ቈልዑን ምዃኖም 
የነጽሩ።
ብሕልፊ ኣብ ኣብያተ-ትምህርትን 

ህዝቢ ኣብ ዝእከበሉ ቦታታትን ብኣልማማ 
ዝካየድ መጥቃዕትታት ብረት ኣብ 
ትሕቲ ቁጽጽር ንምዏል ከቢድ ስራሕ 
ከምዝሓትት እዩ ክግለጽ ጸኒሑ።
ብዙሓት ኣመሓደርቲ ክፍላተ-ሃገር 

ኣመሪካ - ዋንነት ብሕታዊ ብረት ኣብ 
ብዝምልከት ሓደስቲ መምርሒታት 
ከውጽኡ እኳ እንተጸንሑ፡ ኣብ ባይታ 
ዝኾነ ለውጢ ከምዘይተራእየ እዩ 

ዝሕበር።
ብሕታዊ ብረት፡ ንትሕቲ 21 ዓመት 

ሰብ ክኽልከልን ካብ ንስራሕ ወጻኢ 
ዝግበር መሸጣን ዕድጊን ከይፍቀድን. 
. . እቶም ኣመሓደርቲ ክፍላተ-ሃገርን 
ክልኦት ኣባላት ባይቶን ክሓቱ ምጽናሖም 
እዩ ዝግለጽ።
ኣብ ኣመሪካ፡ ብመሰረት እዚ ኣብ 

መወዳእታ ናይ ዓመት-2023 ዝተመዝገበ 
ኣሃዝ፡ ኣብ መዓልቲ ብገምጋም 117 
ሰባት ግዳያት ዋንነት ብሕታዊ ብረት 
ይኾኑ - ብመሰረት ጸብጻባት ስነዳ ገበናት 
ብሕታዊ ብረት።  
ኣብ ኣመሪካ፡ ኣብ’ዚ እዋን እዚ - ልዕሊ 

390 ሚልዮን ጠበናጁን ሸጓጉጥን ኣብ 

ኢድ ውልቀ-ሰባት ከምዝርከብ እቲ 
ምንጪ የረድእ።

ደ/ኮርያ “ፈተነ ባለስቲካዊ ሚሳይል ሰ/ኮርያ ፈሺሉ” ትብል
ሰሜን-ኮርያ፡ ትማሊ ረቡዕ 
ዘካየደቶ ፈተነ ባለስቲካዊ ሚሳይል 
ከምዘይተዓወተ፡ ሚኒስትሪ ምክልኻል 
ደቡብ-ኮርያ ሓቢሩ።
እቲ ብሰሜን-ኮርያ ዝተወንጨፈ 
ባለስቲካዊ ሚሳይል፡ ኣብ ጕዕዞ 
እንከሎ ሃንደበት ከምእተባርዐ፡ 
ስለ’ዚ ድማ እቲ ፈተነ ከምዝፈሸለ 
መንግስቲ ደቡብ ኮርያ ኣብ ዘውጽኦ 
መግለጺ ኣፍሊጡ።
ኣመሪካ፡ ጃፓንን ደቡብ ኮርያን፡ 

ብሰሜን-ኮርያ ዝካየድ ዘሎ ፈተነ 
ባለስቲካዊ ሚሳይል፡ ንውሳኔ ቤት-
ምኽሪ ጸጥታ ውድብ ሕቡራት 
ሃገራት ዝጥሕስ ምዃኑ ብምግላጽ 
- ብትሪ ይዂንናኦ።
ሰሜን-ኮርያ፡ እቲ ብተደጋጋሚ 
እተካይዶ ዘላ ፈተነ ኣጽዋር - 
መቐጸልታ ናይ’ቲ ዝተራቐቐ 
ሚሳይላት ንምምዕባል ትሰርሓሉ 
ዘላ መደብ ምዃኑ እያ እትገልጽ። 
ኣብ ምውሓስ ሰላማን ርግኣታን፡ ዓቢ 

ተራ ከምዝህልዎ እውን ተገንዝብ።
ኣመሪካ ኣብ ሓውሲ ደሴት 
ኮርያ እትካይዶ ዘላ ወተሃደራዊ 
ምትእትታው፡ ዞባዊ ቅልውላው 
ከየስዕብ ስግኣት ከምዘሎ እዮም 
ዝተፈላለዩ ወገናት ዘጠንቅቑ።
ሰሜን ኮርያ፡ ካብ ኣመሪካ 
ቀጻሊ ተጻብኦ ይገጥማ ከምዘሎ 
ብምምልካት፡ ነቲ ኣብ 2006፡ 2009ን 
2017ን ዝሓንጸጸቶ ፕሮጀክት 
ምምዕባል ባለስቲካዊ ሚሳይል 
ብዝሓየለ መልክዑ ክትቅጽሎ 
ምዃና ተነጽር።

ከምእተቐትሉ ተገሊጹ።
እቶም ዝበዝሑ ኣሕዋቱ ምዃኖም 

ዝንገረሎም ዘሎ ግዳያት፡ እስራኤል 
በቲ ኣብ ሰሜናዊ ክፋል ቓዛ ኣብ 
መዓስከር ስደተኛታት ዘካየደቶ 
ደብዳብ ከምዝሞቱ ተሓቢሩ።
በቲ መጥቃዕቲ፡ ካልኦት ብርክት 

ዝበሉ ሰላማውያን ሰባት እውን 
ከምእተቐትሉ ምንጭታት ዜና 
ሓቢሮም።
ኣብ ዝሓለፈ ወርሒ ሚያዝያ እውን፡ 

3 ደቂ እስማዒል ሃኒያ ብደብዳብ 
እስራኤል ከምእተቐትሉ ዝዝከር እዩ። 
ኣብ መጀመርያ ናይዚ ወርሒ’ዚ፡ 

ጸሓፊ ጉዳያት ወጻኢ ኣመሪካ ኣንቶኒ 
ብሊንከን ናብ ቴል-ኣቪቭ ምብጻሕ 
ድሕሪ ምካያዱ፡ ቀዳማይ ሚኒስተር 
እስራኤል ቤንያሚን ናታንያሁ ነቲ 
ቅድሚ ሓደ ወርሒ ብኣመሪካ ዝቐረበ 
እማመ ሰላም ክቕበሎ ድልው ከምዘሎ 

ምሕባሩን፡ ሓማስ ብወገኑ ነቲ እማመ 
ከምእተቐበሎ ምፍላጡን ይዝከር።
እቲ እማመ ሰላም፡ ኣብ ባይቶ ጸጥታ 

ውድብ ሕቡራት ሃገራት እውን ደገፍ 
ምርካቡ ይፍለጥ።
እንተኾነ፡ እቲ ዝተበጽሐ ስምምዕ 

ድዩ እቲ እማመ ሰላም - ዛጊት ኣብ 
ባይታ ክትርጐም ከምዘይከኣለ እዩ 
ዝግለጽ ዘሎ።

